
ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᑦ 
ᓴᖅᑭᑎᑕᐅᓚᐅᖅᓯᒪᔪᑦ ᖁᓪᓖᑦ ᐊᕐᓇᐃᑦ 
ᑲᑎᒪᔨᖏᑕ ᐱᖁᔭᖓ ᒪᓕᒃᖢᒍ ᓄᓇᕗᒻᒥ 
ᐊᐃᕆᓕ 1, 1999-ᖑᑎᓪᓗᒍ. ᑲᑎᒪᔩᑦ 
ᐱᓕᕆᐊᒃᓴᖃᖅᐳᑦ ᐊᔾᔨᒌᓕᖅᑎᑕᐅᓗᑎᒃ ᐊᕐᓇᐃᑦ 
ᐃᓚᐅᖃᑦᑕᖅᑐᑦ ᑲᑐᔾᔨᖃᑎᒌᓂᑦ ᐊᓯᔾᔨᖅᑐᓪᓗ 
ᓴᖅᑭᔮᖅᑎᓪᓗᒋᑦ ᐃᓅᖃᑎᒌᓄᑦ, ᒪᓕᒐᓕᕆᓂᕐᒧᑦ 
ᑮᓇᐅᔭᓕᐅᕈᑎᒃᓴᓪᓗ ᐋᖅᑭᐅᒪᓂᖏᑦ ᑕᒪᓐᓇ 
ᐱᔾᔪᑎᒋᓪᓗᒍ. 

ᖁᓪᓖᑦ ᐅᖃᐅᔾᔪᐃᔨᐅᓪᓗᑎᑦ ᐊᕐᓇᓄᑦ 
ᑲᑎᒪᔨᐅᕗᑦ ᐃᑲᔪᖅᑐᐃᕙᒃᖢᑎᒃ ᐱᓕᕆᐊᒃᓴᓂᒃ 
ᐊᓯᔾᔨᖅᑐᓂᒃ ᐊᕐᓇᓂᑦ ᐊᒃᑐᐃᔪᓂᑦ, 
ᐃᓕᓐᓂᐊᕐᓂᕐᒧᑦ, ᖃᓄᐃᙱᓐᓂᕐᒧᑦ, 
ᒪᓕᒐᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ, 
ᐃᓪᓗᓕᕆᓂᕐᒧᑦ, ᐃᖅᑲᓇᐃᔭᕐᓂᕐᒧᑦ, 
ᓯᕗᓕᖅᑎᐅᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ. 

ᐊᕐᓇᐃᑦ, ᓂᕕᐊᖅᓵᑦ ᐊᒻᒪ ᐊᕐᓇᐃᑦ−
ᐊᖑᑎᑦ ᐊᔾᔨᒌᙱᑦᑐᑦ ᓄᓇᕗᒻᒥᐅᑦ 
ᓯᕗᓕᖅᑎᑦᑎᐊᕙᐅᖁᓪᓗᒋᑦ, ᐃᒃᐱᒍᓱᑦᑎᐊᕐᓗᑎᒃ 
ᑭᒡᒐᖅᑐᐃᔨᐅᓗᑎᒃ, ᐃᑲᔪᖅᑎᒌᒡᓗᑎᒡᓗ 
ᓄᓇᓕᖏᓐᓂᓪᓗ.   ᐊᑦᑕᕐᓇᙱᑦᑐᓂᒃ ᐃᓂᒃᓴᓂᒃ 
ᓴᖅᑭᑦᑎᖃᑦᑕᖅᐳᒍᑦ ᐅᖃᖃᑎᒌᖕᓂᐊᖅᑎᓪᓗᒋᑦ 
ᐃᓱᒫᓘᑕᐅᔪᓂᒃ ᐊᕐᓇᓂᑦ ᐊᒃᑐᐃᔪᓂᒃ ᓄᓇᕗᒻᒥ, 
ᓂᐱᖃᖃᑕᐅᓗᑎᒡᓗ ᐊᑐᐊᒐᕐᓂᒃ ᒪᓕᒐᕐᓂᓪᓗ 
ᐋᖅᑭᒃᓱᐃᖃᑕᐅᓗᑎᒃ ᐅᕙᑦᑎᓐᓂᒃ ᐊᒃᑐᐃᔪᓂᒃ.

ᖁᓪᓖᑦ ᓄᓇᕗᒻᒥ 
ᐊᕐᓇᐃᑦ ᑲᑎᒪᔨᑦ 
ᐱᓕᕆᐊᒃᓴᖏᑦ

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-20232



ᑲᑎᒪᔨᑦ ᑐᕌᖓᖏᑦ ᐅᑯᐊᖑᕗᑦ 

 • ᐅᖃᐅᔾᔪᐃᕙᒡᓗᓂ ᐊᕐᓇᐃᑦ 
ᐃᓕᓴᕆᔭᐅᓯᒪᔪᑦ ᒥᓂᔅᑕᖓᓂᒃ 
ᓯᕗᓪᓕᐅᑎᑕᐅᔪᒪᔪᓂᒃ ᐃᓱᒪᒋᔭᒃᓴᓂᓪᓗ 
ᐃᓱᒪᒃᓴᖅᓯᐅᕈᑕᐅᔭᕆᐊᓕᖕᓂᑦ.

 • ᕿᒥᕐᕈᖃᑦᑕᕐᓗᒋᑦ ᐊᑐᐊᒐᑦ 
ᒪᓕᒐᐃᓪᓗ ᐊᒃᑐᐃᓯᒪᔪᑦ ᐊᕐᓇᓂᑦ 
ᐅᓂᒃᑳᓕᐅᖅᐸᒡᓗᑎᓪᓗ ᖃᐅᔨᔭᒥᓂ 
ᑐᕌᖓᔪᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ 
ᑐᑦᑕᕐᕕᖏᓐᓂᒡᓘᓐᓃᑦ; 

 • ᑎᓕᐅᕆᕙᒡᓗᓂ ᒪᑐᐃᖓᑦᑎᐊᕐᓗᑎᒃ 
ᐅᖃᖃᑎᒌᖁᔨᕙᒡᓗᓂ ᐊᕐᓇᐃᑦ 
ᐃᓕᓴᕆᔭᐅᔾᔪᑎᖏᑦ ᐱᔾᔪᑎᒋᓪᓗᒋᑦ 
ᓄᓇᕗᒻᒥ;

 • ᒥᓂᔅᑕ ᐃᑲᔪᖅᐸᒡᓗᒍ ᐊᓯᔾᔨᖅᑕᐅᔪᓂᒃ 
ᓴᖅᑭᔮᖅᑎᑦᑎᓗᑎᒃ ᐊᕐᓇᐃᑦ 
ᐊᔾᔨᒌᒃᑎᑕᐅᖁᓪᓗᒋᑦ;

 • ᓴᖅᑭᑦᑎᓗᑎᒃ ᐃᓄᐃᑦ 
ᐅᔾᔨᕈᓱᒃᑲᓐᓂᖁᓪᓗᒋᑦ ᐊᕐᓇᓂᒃ 
ᐊᒃᑐᐃᔾᔪᑕᐅᕙᒃᑐᓂᒃ;

 • ᓴᖅᑭᔮᖅᑎᓪᓗᒋᑦ ᐊᓯᔾᔨᖅᑐᑦ   
ᓄᓇᓕᖕᓂ ᐱᖅᑯᓯᕆᔭᐅᔪᑦ 
ᐊᕐᓇᐃᑦ ᐊᔾᔨᒌᒃᑎᑕᐅᓗᑎᒃ 
ᐱᕕᒃᓴᖃᖃᑦᑕᕐᓂᐊᕐᒪᑕ; ᐊᒻᒪᓗ

 • ᐃᑲᔪᖅᐸᒡᓗᒋᑦ ᑲᑐᔾᔨᖃᑎᒌᑦ 
ᐱᓕᕆᖃᑎᒌᒃᑐᓪᓗ ᑐᕌᒐᖃᖅᑐᑦ 
ᓴᖅᑭᔮᖅᑎᑦᑎᔪᒪᓪᓗᑎᒃ ᐊᕐᓇᐃᑦ 
ᐊᔾᔨᒌᒃᑎᑕᐅᓂᖏᓐᓂᒃ.

ᖁᓪᓖᑦ ᐱᒻᒪᕆᐅᒋᔭᖏᑦ 

ᐅᑯᐊ ᐱᒻᒪᕆᐅᒋᔭᐅᔪᑦ ᐱᓕᕆᐊᑦᑎᓐᓂ 
ᖃᐅᔨᒪᔾᔪᑎᒋᓂᐊᖅᑕᕗᑦ:

ᐃᑲᔪᖅᑐᐃᓂᖅ

ᐱᔪᓐᓇᕐᓂᖅᑖᖅᑎᑦᑎᓂᖅ

ᐊᔾᔨᒌᒃᑎᑦᑎᓂᖅ  

ᐊᖏᖅᓯᒪᓂᖅ

ᐱᓕᕆᖃᑎᒌᖕᓂᖅ

ᐃᒃᐱᒍᓱᑦᑎᐊᕐᓂᖅ

ᑲᑎᒪᔩᑦ  
ᑎᑭᐅᑎᓇᓱᒃᑕᖏᑦ



ᐅᔾᔨᕈᓱᒃᑎᑦᑎᓂᖅ ᓄᖅᑲᖅᑎᑦᑎᓂᕐᓗ ᐊᕐᓇᐃᑦ ᐊᖑᑎᑦ ᒪᓕᒃᖢᒋᑦ ᐊᐃᑉᐸᕐᒥᓄᓪᓗ 
ᐋᓐᓂᖅᓯᖅᑕᐅᕙᒃᑐᓂᑦ: ᑭᒡᒐᖅᑐᕐᓗᒋᑦ ᓂᖓᖅᑕᐅᑦᑕᐃᓕᑎᑦᑎᔪᑦ ᓄᓇᕗᒻᒥ. ᑕᒪᓐᓇ ᐃᓚᖃᖅᑐᖅ 
ᐱᓕᕆᖃᑎᒋᓗᒋᑦ ᑲᑐᔾᔨᖃᑎᒋᔭᕗᑦ ᓴᖅᑭᑎᖁᓪᓗᑕ ᐱᖅᑯᓯᖏᓐᓂᒃ ᐊᓯᔾᔨᖅᑐᓂᒃ ᐊᕐᓇᓂᑦ 
ᐋᓐᓂᖅᓯᖅᑕᐅᕙᒃᑐᑦ ᐱᓪᓗᒋᑦ, ᐊᒻᒪ ᑭᒡᒐᖅᑐᖅᖢᒋᑦ ᐃᑲᔪᖅᑐᕐᓗᒋᑦ ᐋᓐᓂᖅᓯᖅᑕᐅᕙᒃᑐᑦ.

ᐊᔾᔨᒌᒃᑎᑦᑎᓂᕐᒥᒃ ᑲᔪᓯᑎᑦᑎᓂᖅ: ᑭᒡᒐᖅᑐᖅᑎᐅᓂᐊᕐᓗᓂ ᐃᓄᐃᑦ ᐅᔾᔨᕈᓱᓕᒃᑲᓐᓂᖁᓪᓗᒋᑦ 
ᖃᓄᖅ ᐊᔾᔨᒌᒃᑎᑦᑎᓂᖅ ᑐᑭᖃᕐᒪᖔᑦ ᐊᒻᒪ ᖃᐅᔨᔭᐅᑎᓪᓗᒍ ᐃᓅᓯᓕᒫᑦᑎᓐᓂ ᑭᒃᑯᓕᒫᑦᑎᐊᑦ 
ᐊᔾᔨᒌᒃᑎᑕᐅᔭᕆᐊᖃᕐᓂᖏᓐᓂᒃ. ᐅᔾᔨᕆᔭᐅᑎᒃᑲᓐᓂᕐᓗᒍ ᐊᔾᔨᒌᒥᒃ ᐱᕕᒃᓴᖃᖅᑎᑕᐅᔪᑦ, ᑮᓇᐅᔾᔭᓴᔪᑦ, 
ᐊᕐᓇᐃᑦ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ, ᐃᓕᓐᓂᐊᕈᓐᓇᖅᑎᑕᐅᔪᑦ ᒪᓕᒐᓕᕆᓂᕐᒥᓪᓗ ᐊᑐᕈᓐᓇᖅᑐᑦ.

ᓄᓇᓕᖕᓂ ᒪᒃᑯᒃᑐᓂᓪᓗ ᐱᔪᓐᓇᕐᓂᖅᑖᖅᑎᑦᑎᓂᖅ: ᑲᔪᓯᑎᑕᐅᖁᓪᓗᒍ ᐃᑲᔪᖅᑐᕈᒪᓪᓗᒍᓗ 
ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᕐᓇᐃᑦ−ᐊᖑᑎᑦ ᐊᔾᔨᒌᙱᑦᑐᑦ ᓯᕗᓕᖅᑎᐅᕙᒃᑐᑦ ᐃᓄᐃᑦ ᓄᓇᕗᒻᒥ.

ᐃᓕᖅᑯᓯᓕᕆᓂᖅ: ᐅᐱᒋᓗᒋᑦ ᓴᖅᑭᔮᖅᑎᒃᑲᓐᓂᕐᓗᒋᓪᓗ ᐊᔾᔨᒋᔭᐅᙱᑦᑐᑦ ᐊᔾᔨᒌᙱᑦᑐᓪᓗ 
ᐃᓕᖅᑯᓯᕆᔭᐅᔪᑦ ᑕᒪᐃᓐᓂᒃ ᐊᕐᓇᕐᓂᑦ ᓄᓇᕗᒻᒥ. ᑭᒡᒐᖅᑐᕈᒪᓪᓗᒋᑦ ᐃᓕᖅᑯᓯᑦᑎᓐᓂ 
ᑐᑭᓯᑎᑕᐅᕚᓪᓕᕈᑎᒃᓴᑦ ᐃᖅᑲᓇᐃᔭᓕᓵᖅᑐᓄᑦ ᓄᓇᕗᒻᒥ. 

ᐊᑦᑕᕐᓇᙱᑦᑐᒥᒃ ᐃᓂᑖᖅᑎᑦᑎᓗᑎᒃ ᒪᑐᐃᖓᓗᑎᒡᓗ ᐅᖃᖃᑎᒌᒡᓗᑎᒃ: ᐊᓯᔾᔨᖅᑐᑦ 
ᓴᖅᑭᔮᖅᑎᒃᑲᓐᓂᕈᒪᓪᓗᒋᑦ ᐊᔾᔨᒌᙱᕈᓘᔭᖅᑐᓂᒃ ᐊᑐᕐᓗᑎᒃ, ᖁᕕᐊᓲᑎᖃᕐᓗᑎᒃ ᓴᙱᓂᖏᓐᓂᒃ, 
ᐊᑲᐅᙱᓕᐅᕈᑎᒥᓂᒃ ᑲᔪᓯᑦᑎᐊᖅᓯᒪᔪᓂᒡᓗ ᑐᓴᖅᑎᑦᑎᓗᑎᒃ, ᑎᓕᐅᕆᕙᒡᓗᑎᒡᓗ ᐊᓯᔾᔩᖁᔨᓗᑎᒃ. .

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-20234

ᓯᕗᓪᓕᐅᔾᔭᐅᔪᒪᔪᑦ 



ᐊᑎᖓ ᐱᓕᕆᐊᖓᑦ ᓄᓇᓕᒃ 

ᐋᒻᐳ ᐊᒡᓘᒃᑲᖅ  ᐊᖓᔪᖅᑳᖅ ᐃᖃᓗᐃᑦ

ᑲᓚᐅᕋ ᐃᕚᓕᒃ ᐊᖏᔪᖄᖅ ᑐᒡᓕᖓ ᐃᖃᓗᒃᑑᑦᑎᐊᖅ

ᔫᑭᐸ ᑰᑦᑎᖅ ᐊᖓᔪᖅᑳᑉ ᑐᓪᓕᐊ ᐃᖃᓗᐃᑦ

ᔫᓐ ᖃᓚᓯᖅ ᑲᑎᒪᔨ ᑲᖏᖅᖠᓂᖅ

ᓚᐅᕇᓐ ᑳᔅᑭ ᑲᑎᒪᔨ ᐊᕐᕕᐊᑦ

ᔩᓚ ᒪᓐᓂᐊᐱᒃ ᑲᑎᒪᔨ ᐸᓐᓂᖅᑑᖅ

ᐅᓘᑎ ᑲᕕᐅᒃ ᑲᑎᒪᔨ ᐊᕐᕕᐊᑦ

ᑮᑎ ᒦ ᐊᓇᕈᐊᖅ−ᑕᓐᕗᑦ  ᑲᑎᒪᔨ ᐃᖃᓗᐃᑦ

ᒥᐊᓕ ᐊᒃᐸᓕᐊᓗᒃ ᑲᑎᒪᔨ ᐃᖃᓗᐃᑦ

ᑲᑎᒪᔨᓄᑦ ᐃᖅᑲᓇᐃᔭᕐᑎᑦ  
ᑲᐃᑦ ᒪᒡᓚᐅᑦ 
ᐃᓱᒻᒥᖅᑐᐃᔨ (ᓯᑎᐱᕆ 2022−ᒥ ᒫᓐᓇᒧᑦ)

ᐋᓐᔨᓚ ᐱᑐᕈ
ᐱᓕᕆᐊᒃᓴᓂᒃ ᐊᐅᓚᑦᑎᔨ (ᓯᑎᐱᕆ 2022−ᒥᑦ ᒫᓐᓇᒧᑦ)

ᑲᑎᒪᔨᑦ 



ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-20236

ᐅᖃᐅᓯᒃᓴᖅ  
ᐊᖓᔪᖅᑳᒥ
ᐱᔭᒃᓴᖃᑦᑎᐊᓚᐅᖅᑐᒍᑦ ᐊᕐᕌᒍᒥ ᓯᕗᓪᓕᕐᒥ 
ᐊᖓᔪᖅᑳᕆᔭᐅᓪᓗᖓ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᓐᓄᑦ! ᖁᕕᓱᑦᑎᐊᓚᐅᖅᑐᖓ ᐅᐱᒍᓱᒃᖢᖓᓗ 
ᓂᕈᐊᖅᑕᐅᓚᐅᕋᒪ ᑖᔅᓱᒧᖓ ᐱᓕᕆᐊᒃᓴᖅᑖᖅᑎᑕᐅᓪᓗᖓ 
ᑲᑎᒪᔨᐅᖃᑎᓐᓄᑦ.

ᑕᒪᑐᒪᓂ ᐊᕐᕌᒍᒥ, ᑲᒪᓪᓗᐊᑕᓚᐅᖅᑐᒍᑦ 
ᐋᖅᑭᒃᒃᓱᐃᒃᑲᓐᓂᖅᖢᑕ ᖁᓪᓖᑦ ᑎᑎᕋᕐᕕᖓᓂ ᐊᒻᒪ 
ᐊᒡᓚᕝᕕᓕᕆᓂᖅ ᐱᓕᕆᐊᒃᓴᐃᑦ  ᐋᖅᑭᑦᑎᐊᖅᓯᒪᓗᑎᒃ.  
ᐃᓱᒻᒥᖅᑐᐃᔨᑖᓵᖅ ᑐᙵᓱᒃᑎᓚᐅᖅᐸᕗᑦ 
ᐃᓱᒪᒋᔭᖃᒃᑲᓐᓂᖅᖢᑕᓗ ᑲᑎᒪᔩᑦ ᑐᕌᒐᕆᓂᐊᖅᑕᖏᓐᓂᒃ, 
ᓯᕗᓪᓕᐅᑎᔪᒪᔭᖏᓐᓂᒃ ᐊᒻᒪ ᓯᕗᓂᒃᓴᖓᓂᒃ. ᐅᑭᐅ ᒪᕐᕉᒃ 
ᐅᖓᑖᓂ ᓇᓗᓇᖅᑐᒦᓚᐅᖅᖢᑕ ᓄᕙᕐᔪᐊᕐᓇᖅ-19 ᐱᓪᓗᒍ, 
ᑲᑎᒪᔨᕗᑦ ᑲᑎᙵᓪᓗᑎᒃ ᑲᑎᒪᔪᓐᓇᖅᓯᑕᐃᓐᓇᓚᐅᖅᐳᑦ 
ᐊᑕᐅᓯᐊᑐᐃᓐᓇᙱᖦᖢᑎᒃ, ᒪᕐᕈᐃᖅᖢᑎᒡᓕ ᑕᒪᑐᒪᓂ 
ᐊᕐᕌᒍᒋᔭᐅᔪᒥᑦ.

ᑕᐃᑲᓂ ᐊᕐᕌᒍᒥᑦᑕᐅᖅ ᐋᖅᑭᒃᓱᐃᓕᓚᐅᖅᐳᒍᑦ 
ᐱᓕᕆᐊᕗᑦ ᐅᓄᖅᓯᒋᐊᖁᓪᓗᒋᑦ ᑲᔪᓯᑎᑦᑎᓗᑕᓗ 
ᐅᓄᕐᓂᖅᓴᓂᒃ ᐱᓕᕆᖃᑎᒌᖕᓂᐊᖅᑐᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪ ᐊᕐᓇᐃᑦ−ᐊᖑᑎᑦ ᐊᔾᔨᒌᙱᑦᑐᑦ 
ᐃᓄᖕᓂᑦ ᐱᔨᑦᑎᕋᖅᑎᐅᓂᐊᖅᑐᓂᒃ ᓇᓂᑐᐃᓐᓇᖅ 
ᓄᓇᕗᒻᒥ. ᐊᔾᔨᒌᙱᑦᑐᓄᑦ ᑲᑐᔾᔨᖃᑎᒌᓄᑦ 
ᑐᓴᖅᑎᑦᑎᑲᑕᓚᐅᖅᐳᒍᑦ, ᐃᓚᐅᔪᒪᓪᓚᕆᓚᐅᖅᐳᓪᓗ 
ᐱᔾᔪᑎᒋᔭᑦᑎᓐᓂ. ᖁᔭᓕᑦᑎᐊᖅᐳᒍᑦ ᐱᔪᒃᓯᑦᑎᐊᕐᒪᑕ 
ᐱᓕᕆᔪᒪᖕᒪᑕᓗ ᓂᐱᕗᑦ ᖁᕝᕙᕆᐊᖅᑎᒃᑲᓐᓂᕈᒪᓪᓗᒍ. 

ᖃᐅᔨᒪᔪᒍᑦ ᐋᖅᑭᒍᑎᒃᓴᑦ ᒪᒥᓴᕐᓂᕐᓗ ᓄᓇᕗᒻᒥ 
ᐃᓄᖕᓄᑦ−ᐊᐅᓚᑕᐅᔭᕆᐊᖃᕐᓂᖓᓂᒃ, ᐃᓄᖕᓄᑦ ᑐᕌᖓᔪᑦ. 
ᐃᓕᖅᑯᓯᕗᑦ, ᐱᒻᒪᕆᐅᒋᔭᕗᑦ, ᐱᐅᓯᕆᔭᕗᑦ, ᐅᖃᐅᓯᖅᐳᑦ, 
ᖃᐅᔨᒪᔭᕗᓪᓗ ᓯᕗᓪᓕᐅᔭᕆᐊᖃᖅᐳᑦ ᑐᑦᑕᕐᕕᐅᓗᑎᒡᓗ 
ᒪᒥᓴᖅᐸᓪᓕᐊᑎᓪᓗᑕ ᐊᒻᒪ ᓄᖅᑲᖅᑎᑦᑎᓇᓱᒃᑎᓪᓗᑕ. 
ᐅᓄᓗᐊᖅᑐᑦ ᐊᕐᓇᐃᑦ ᐋᓐᓂᖅᓯᖅᑕᐅᖃᑦᑕᕐᒪᑕ 
ᐊᑑᑎᖃᙱᑦᑎᐊᖅᑐᒥᒃ. ᖃᓄᖅᑑᕆᐊᖃᖅᑐᒍᑦ, 
ᐃᑲᔪᖅᑕᐅᔭᕆᐊᖃᖅᑐᒍᑦ, ᐃᓱᐊᓄᑦ ᑎᑭᓪᓗᒍ. 

ᐱᓕᕆᐊᒃᓴᖃᖅᑐᐃᓐᓇᐅᔪᒍᑦ ᐊᕐᓇᐃᑦ, 
ᓂᕕᐊᖅᓵᑦ ᐊᒻᒪ ᐊᕐᓇᐃᑦ−ᐊᖑᑎᑦ ᐊᔾᔨᒌᙱᑦᑐᑦ 
ᐋᓐᓂᖅᓯᑕᐅᕙᒃᑐᑦ ᐊᔾᔨᒌᒃᑎᑕᐅᕙᙱᑦᑐᓪᓗ 
ᐊᑭᕋᖅᑐᕐᓗᒋᑦ. ᓂᐱᖃᖃᑕᐅᓚᐅᕆᑦ 
ᐊᑐᖅᓯᒪᔭᑎᓪᓗ ᐅᖃᐅᓯᕆᖃᑦᑕᕐᓗᒋᑦ 
ᑲᔪᖏᖅᓴᕐᓗᒋᑦ, ᐊᑦᑕᕐᓇᙱᑦᑐᒦᑎᓪᓗᒋᓪᓗ 
ᖃᓄᐃᙱᑦᑎᐊᖅᑎᓪᓗᒋᓪᓗ. ᑲᑐᔾᔨᖃᑎᒌᒡᓗᑕ 
ᓴᙱᓂᖅᓴᐅᕗᒍᑦ, ᐱᓕᕆᔪᒪᓪᓚᑦᑖᖏᓐᓇᕆᐊᖃᖅᐳᒍᑦ, 
ᓂᐱᖃᕐᓗᑕ ᓂᕆᐅᖕᓂᖃᕐᓗᑕᓗ. ᖁᓪᓖᑦ ᓄᓇᕗᒻᒥ 
ᐊᕐᓇᐃᑦ ᑲᑎᒪᔨᖏᑦ ᖁᕕᐊᒋᔭᖃᑦᑎᐊᖅᑐᑦ 
ᐊᖏᖅᓯᒪᑦᑎᐊᖅᖢᑎᒡᓗ ᑕᐃᒪᙵᓂᑦ, ᐃᓕᔅᓯᓐᓄᓪᓗ 
ᒪᑐᐃᖓᕗᒍᑦ.

ᒪ’ᓇ, 

ᐋᒻᐳ ᐊᒡᓘᒃᑲᖅ  
ᐊᖓᔪᖅᑳᖅ



Baker Lake
ᖃᒪᓂᑦᑐᐊᖅ

Pangnirtung
ᐸᖕᓂᖅᑑᖅGjoa Haven

ᐅᖅᓱᖅᑑᖅ

Rankin Inlet 
ᑲᖏᖅᖠᓂᖅ

Iqaluit
ᐃᖃᓗᐃᑦ

Cambridge Bay
ᐃᖃᓗᒃᑑᑦᑎᐊᖅ

ᐅᐸᒃᓯᒪᓪᓗᑎᒃ ᑲᑎᒪᔪᑦ
ᐊᕐᕌᒎᓵᖅᑐᓂ, ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ ᑲᑎᒪᖃᑦᑕᖅᓯᒪᕗᑦ ᓄᓇᕘᓕᒫᒥ 
− ᖃᒪᓂ’ᑐᐊᕐᒥ, ᐸᓐᓂᖅᑑᒥ, ᐅᖅᓱᖅᑑᕐᒥ, 
ᑲᖏᖅᖠᓂᕐᒥ, ᐃᖃᓗᖕᓂ ᐃᖃᓗᒃᑑᑦᑎᐊᒥᓪᓗ. 
ᓂᑭᑦᑖᖅᐸᒃᖢᒋᑦ ᐊᕐᕌᒍᓕᒫᖅᓯᐅᑎᒥᒃ ᑲᑎᒪᔪᑦ 
ᐊᔾᔨᒌᙱᑦᑐᓂᒃ ᓄᓇᓕᖕᓂ ᐱᕕᖃᕈᑕᐅᕗᖅ 
ᑲᑎᒪᔨᓄᑦ ᑕᑯᔭᐅᔭᕆᐊᖃᖅᑐᓂᒃ ᐊᒻᒪ 
ᓄᓇᓕᖕᓂᙶᖅᑐᓂᒃ ᐋᖅᑭᒋᐊᕈᑎᒃᓴᓂᒃ. 

2022−ᒥ, ᑲᑎᒪᔩᑦ ᑲᑎᙵᓪᓗᑎᒃ 
ᑲᑎᒪᔪᓐᓇᖅᓯᓚᐅᖅᐳᑦ ᓯᕗᓪᓕᖅᐹᑦᑎᐊᒥ 
ᑕᐃᒪᙵᑦ ᓄᕙᕐᔪᐊᕐᓇᖅ−19−ᑕᖃᓚᐅᑎᓪᓗᒍ. 
ᐅᑐᐱᕆ 31−ᒥ, ᐊᒻᒪ ᓄᕕᐱᕆ 1, 2022−ᒥ, 
ᑲᑎᒪᔩᑦ ᐃᖃᓗᖕᓂ ᑲᑎᒪᓚᐅᖅᑐᑦ 
ᓯᕗᓕᖅᑏᑦ ᑲᑎᒪᔨᖏᓐᓂᒃ ᓂᕈᐊᖅᖢᑎᒃ, 
ᐊᐅᓚᑦᑎᔾᔪᑕᐅᔪᓂᒃ ᐱᓕᒻᒪᒃᓴᖅᑎᑕᐅᓗᑎᒃ 
ᐱᒋᐊᖅᑎᑦᑎᒃᑲᓐᓂᕐᓗᑎᒡᓗ 
ᑐᕌᒐᕆᓂᐊᖅᑕᖏᓐᓂᒃ ᐊᕐᕌᒎᑉ ᓄᙳᐊᓄᑦ 
ᑎᑭᓪᓗᒍ.   ᑲᑎᒪᔩᑦ ᑭᒡᒐᖅᑐᐃᔨᓂᒃ 
ᑲᑎᒪᖃᑎᖃᓚᐅᕐᒥᔪᑦ ᐃᓄᓕᕆᔨᒃᑯᓐᓂᙶᖅᑐᓂᑦ, 
ᐊᒻᒪ ᐊᒪᐅᑏᑦ ᓄᓇᕗᒻᒥ ᐃᓄᐃᑦ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓂ ᐅᖃᐅᓯᖃᖅᖢᑎᒃ 
ᑲᑐᔾᔨᓪᓗᑎᒃ ᓯᕗᓪᓕᐅᑎᑦᑐᒪᔭᖏᓐᓂᒃ 
ᐱᓕᕆᖃᑎᒌᒍᓐᓇᕋᔭᕐᒪᖔᑕᓗ. 

ᓱᓕᒃᑲᓐᓂᖅ, ᑲᑎᒪᔩᑦ ᑲᑎᒪᓚᐅᕆᕗᑦ ᒫᔾᔨ 
11−ᒥ 12−ᒥᓪᓗ, 2023 ᐋᑐᕚᒥ ᐱᒋᐊᕈᒪᓪᓗᑎᒃ 
ᐱᒻᒪᕆᐅᔪᒥᒃ ᐱᓕᕆᐊᒃᓴᒥᓂᒃ ᖃᓄᖅᑑᕈᑎᒃᓴᓄᑦ 
ᐸᕐᓇᐅᑎᒥᒃ ᓴᖅᑭᑎᑦᑎᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ 
ᑐᕌᖓᔪᒥᒃ. ᐱᓕᕆᖃᑎᒌᑦᑎᐊᓚᐅᖅᐳᑦ, ᑲᑎᒪᔩᑦ 
ᐃᓂᑖᖅᑎᑕᐅᓪᓗᑎᒃ ᑕᐅᑐᖅᑰᖅᑕᒥᓂᒡᓗ 
ᐱᓕᕆᐊᒃᓴᕆᓂᐊᖅᑕᖓᓂᒡᓗ 
ᓴᖅᑭᑦᑎᖁᔭᐅᓪᓗᑎᒃ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑕ ᐱᓕᕆᐊᖓᑦ ᑐᕌᖓᑦᑎᐊᖁᓪᓗᒍ 
ᐊᑯᓂᑲᓪᓚᒃ. 

ᑕᐃᒪᐃᑉᐸᖕᒪᑦ, ᑲᑎᙵᓪᓗᑎᒃ ᑲᑎᒪᖃᑦᑕᖅᑐᑦ 
ᐱᓕᕆᔾᔪᓯᑦᑎᐊᕙᐅᕗᑦ ᑲᑎᒪᔨᓄᑦ 
ᐊᒃᑐᐊᓂᖃᑦᑎᐊᓕᖅᖢᑎᒃ, ᑐᓴᐅᒪᖃᑦᑕᐅᑎᓪᓗᑎᒃ, 
ᓴᖅᑭᑦᑎᓪᓗᑎᒡᓗ ᐊᒻᒪᓗ ᐱᓕᕆᖃᑎᒌᒃᖢᑎᒃ 
ᐊᔾᔨᒌᒥᒃ ᐱᔾᔪᑎᖃᖅᖢᑎᒃ. 

ᑲᑎᒪᔩᑦ ᐱᓕᕆᐊᕆᔭᖏᑦ 



ᑲᓇᑕᒥ ᐃᖅᑲᐅᒪᓐᓇᖅ 
ᖃᓄᐃᓕᐅᕐᓂᕐᓗ ᐊᕐᓇᐃᑦ 
ᐋᓐᓂᖅᓯᖅᑕᐅᕙᒃᑐᑦ ᐱᔾᔪᑎᒋᓪᓗᒋᑦ, 
ᑎᓯᐱᕆ 6
ᓱᓕᒃᑲᓐᓂᖅ 2022−ᒥ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ ᐱᓕᕆᖃᑎᖃᓚᐅᖅᐳᑦ ᓄᓇᕗᒻᒥ 
ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓂᒃ, ᓄᓇᕗᑦ 
ᒐᕙᒪᖓᓂᒃ, ᐊᒡᕕᒃ YWCA ᓄᓇᕗᒻᒥ ᐊᒻᒪ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᓄᓇᓕᖕᓂ 
ᐱᓱᒃᑎᑦᑎᔪᒪᓪᓗᑎᒃ ᐃᖅᑲᐅᒪᖃᑎᒌᒡᓗᑎᒡᓗ 
ᐃᖃᓗᖕᓂ. 

100 ᐅᖓᑖᓂ  ᐃᓄᐃᑦ ᑲᑎᓚᐅᖅᐳᑦ 
ᐃᖅᑲᐅᒪᓪᓗᑎᒃ ᖁᓕᓪᓗ ᑎᓴᒪᑦ 
ᑐᖁᕋᖅᑕᐅᓚᐅᖅᑐᑦ ᒪᑦᑐᓕᐊᒥ 1989−
ᖑᑎᓪᓗᒍ, ᐊᒻᒪᓗᑦᑕᐅᖅ ᓈᓴᒐᒃᓴᐅᙱᑦᑐᑦ 
ᐋᓐᓂᖅᓯᖅᑕᐅᕙᒃᑐᑦ ᐊᕐᓇᐃᑦ−ᐊᖑᑎᑦ 
ᒪᓕᒃᖢᒋᑦ ᑕᐃᒪᙵᓂᑦ.   ᐃᖅᑲᐅᒪᓐᓇᐅᑎᓪᓗᒍ 
ᓄᓇᑦᑕ ᓱᓇᒃᑯᑖᖏᑦ ᑕᑯᔭᒐᖃᕐᕕᐊᓂ 
ᐱᓕᕆᐊᖑᓚᐅᖅᑐᖅ ᐃᓄᒃᑎᑐᑦ, ᖃᓪᓗᓈᑎᑐᑦ 
ᐅᐃᕖᑎᑐᓪᓗ, ᑐᙵᓱᒃᑎᑦᑎᔨᖃᖅᖢᑎᒃ 
ᔪᐊᓇ ᐊᕙᒥᑦ ᒫᕐᑏᓐ ᑎᐅᐹᓐᒥᓪᓗ. 
ᐃᖅᑲᐅᒪᔭᐅᑎᓪᓗᒋᑦ ᖁᙱᐊᖅᑎᑦᑎᓚᐅᖅᐳᑦ 
ᐃᓄᒃᓱᒃ ᕿᓚᐅᔾᔭᖅᑎᖏᓐᓂᒃ, ᑕᕐᕆᔭᐅᑎᒃᑯᑦ 
ᑐᓴᖅᑎᑦᑎᓪᓗᓂ ᒪᓕᒐᓕᐅᖅᑎ ᒫᒡᒍᓚ 
ᓇᑲᓱᒃ, ᒥᓂᔅᑕ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᓐᓄᑦ, ᐅᖃᓪᓚᒃᑐᖃᖅᖢᓂ ᖁᓪᓖᑦ 
ᐊᖓᔪᖅᑳᖓ ᐋᒻᐳ ᐊᒡᓘᒃᑲᖅ ᐊᒻᒪ ᐸᐅᒃᑑᑏᑦ 
ᐃᓱᒻᒥᖅᑐᐃᔨᖓ ᕉᓯᒥᐊᓕ ᑰᐳ, ᐊᒻᒪᓗᑦᑕᐅᖅ 
ᐅᖃᐅᓯᒃᓴᖃᖅᑐᖃᕆᓪᓗᓂ ᐱᓕᕆᔪᒪᑦᑎᐊᖅᑐᓂᒃ 
ᖁᕕᐊᒋᔭᖃᖅᑐᓂᓪᓗ ᓄᓇᓕᖕᓂ ᐃᓚᐅᔪᓂᑦ.  
ᐊᒃᓱᐊᓗᒃ ᐊᒃᑐᖅᑕᐅᓐᓇᓚᐅᖅᑐᖅ 

ᕿᒃᓵᒃᑐᓂᑦ, ᓂᕆᐅᒋᔭᖃᖅᑐᓂᑦ, ᒪᒥᓴᕐᓂᕐᒥᒃ 
ᐊᖏᕈᑕᐅᓯᒪᔪᓂᓪᓗ ᐊᕐᓇᓄᑦ ᓇᓂᑐᐃᓐᓇᑦᑎᐊᖅ 
ᓄᓇᕗᒻᒥ. 

ᓱᓕᒃᑲᓐᓂᖅ ᑕᒪᑐᒪᓂ ᐊᕐᕌᒍᒥ, ᖁᓪᓖᑦ 
ᐅᓪᓗᕈᒻᒥᓴᖅᑎᑦᑎᓚᐅᖅᐳᑦ ᐃᓄᒃᓱᒃ 
ᐃᓕᓐᓂᐊᕐᕕᐊᓗᖕᒥ ᑐᓴᖅᑎᑦᑎᔪᒪᓪᓗᑎᒃ 
ᑎᓯᐱᕆ 6−ᒥ ᐊᑐᕐᓂᐊᖅᑐᒥᒃ. ᐃᓕᓐᓂᐊᖅᑏᑦ 
ᖃᓄᖅ ᐃᓱᒪᖕᒪᖔᑕ ᐊᐱᕆᔭᐅᓚᐅᖅᑐᑦ 
ᖃᓄᖅ ᓄᖅᑲᖅᑎᑦᑎᔪᓐᓇᕐᒪᖔᑦ ᐊᕐᓇᐃᑦ 
ᐊᖑᑎᑦ ᐊᔾᔨᒌᙱᑦᑐᑦ ᐋᓐᓂᖅᓱᖅᑕᐅᕙᒃᑐᓂᑦ 
ᓄᓇᕗᒻᒥ, ᑭᓱᒧᑦ ᐊᑦᑕᕐᓇᙱᑦᑐᒦᓕᖃᑦᑕᕐᒪᖔᑦ, 
ᐃᓱᒪᒋᔭᖏᓐᓂᒡᓗ ᖃᓄᖅ ᐃᑲᔪᕈᓐᓇᕐᒪᖔᑕ. 
ᐃᓕᓐᓂᐊᖅᑏᑦ ᐊᑭᓐᓇᕐᒥᐅᑕᓂᒃ ᓴᓇᓚᐅᕐᒥᔪᑦ 
ᓄᓇᓕᖕᓂ ᐱᓱᖕᓂᐊᖅᑐᓄᑦ ᑐᕌᖓᔪᓂᒃ 
ᐅᓐᓄᒃᑲᓐᓂᖅᐸᑦ. 

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-20238



ᖃᐅᔨᒪᔪᖓ ᐅᓪᓗᒥ ᐊᒃᓱᕈᕐᓇᕐᓂᖓᓂᒃ 
ᐅᓄᖅᑐᓄᑦ. ᐃᖅᑲᐃᓯᔭᐅᓪᓗᓂ ᐊᕐᓇᐃᑦ, 
ᐱᓗᐊᖅᑐᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, 
ᓂᕕᐊᖅᓵᑦ ᐊᕐᓇᐅᔪᒪᔪᓪᓗ ᐊᖑᑕᐅᔪᒪᔪᓪᓗ 
ᐋᓐᓂᖅᓯᖅᑕᐅᕙᒃᑐᑦ ᖁᑦᑎᒃᑐᒻᒪᕆᐊᓘᖕᒪᑦ, 
ᐊᒃᓱᐊᓗᒃ ᐊᑲᐅᙱᑦᑐᒦᓐᓇᖅᐳᖅ.

ᐊᓯᔾᔩᔭᕆᐊᖃᓕᖅᐳᒍᑦ. 
ᐱᓕᕆᖃᑎᒌᒋᐊᖃᖅᑐᒍᑦ 
ᑲᒪᒋᔭᐅᑦᑎᐊᓕᖁᓪᓗᒍ, ᐃᑲᔫᑎᒃᓴᐃᑦ 
ᓴᖅᑭᑎᑕᐅᖁᓪᓗᒋᑦ ᐊᒻᒪ 
ᓄᖅᑲᖅᑎᑕᐅᑲᐅᑎᒋᖁᓪᓗᒍ ᐊᕐᓇᓂᒃ 
ᐋᓐᓂᓯᕆᕙᒃᑐᑦ. ᑲᑎᒪᔨᖏᓐᓂ, 
ᐃᑲᔪᖅᑐᐃᔪᒪᑦᑎᐊᖅᑐᒍᑦ ᐊᕐᓇᓂᒃ ᓄᓇᕗᒻᒥ 
ᑭᒡᒐᖅᑐᐃᓗᑕ ᐋᖅᑭᒋᐊᕈᑎᒃᓴᓂᒃ ᕿᓂᕐᓗᑕ 
ᐃᑲᔪᕐᓗᒋᓪᓗ ᐊᑦᑕᕐᓇᙱᑦᑐᒦᖏᓐᓇᖁᓪᓗᒋᑦ.

ᐃᒡᓗᕈᓯᕐᒦᑦᑐᑦ ᑕᑯᓪᓗᒋᑦ, ᐅᓄᖅᑐᓂᒃ 
ᐱᓕᕆᖃᑎᒋᔭᑦᑎᓐᓂ ᑕᑯᕗᖓ 
ᐃᓚᒋᔭᐅᔪᓂᒡᓗ ᐱᓕᕆᐊᕆᔭᑦᑎᓐᓂ. 
ᑕᑯᕗᖓᓗ ᖁᕕᐊᒋᔭᖃᖅᑐᓂᑦ 
ᐊᐅᓚᑦᑎᔪᓐᓇᖅᑐᓂᓪᓗ ᐊᕐᓇᐃᑦ, 
ᓂᕕᐊᖅᓵᑦ ᐊᕐᓇᐅᓂᕋᖅᑐᓪᓗ ᐃᓅᓯᖏᑦ 
ᐱᐅᓯᕚᓪᓕᖁᓪᓗᒋᑦ ᓄᓇᑦᑎᓐᓂ.

ᐱᓕᕆᐊᒃᓴᖃᕕᒡᔪᐊᖅᐳᒍᑦ ᓯᕗᓂᒃᓴᑦᑎᓐᓂ, 
ᑭᓯᐊᓂ ᓂᕆᐅᖕᓂᖃᖅᑐᖓ. ᐅᓐᓄᒃ, ᐊᕐᓇᐃᑦ 
ᐊᓯᐅᔨᓯᒪᔭᕗᑦ ᐊᒃᓱᕈᕐᓇᖅᑐᒃᑰᖅᓯᒪᔪᓪᓗ 
ᐃᒃᐱᒋᑦᑎᐊᖅᐸᕗᑦ, ᐃᓗᑦᑎᓐᓃᙱᓐᓇᖅᐳᓪᓗ, 
ᐱᓕᕆᕙᓪᓕᐊᑎᓪᓗᑕ ᓴᖅᑭᑎᑦᑎᔪᒪᓪᓗᑕ 
ᐊᑦᑕᕐᓇᙱᓐᓂᖅᓴᒥᒃ, ᖁᕕᐊᓇᕐᓂᖅᓴᒥᒃ 
ᐊᒻᒪᓗ ᖃᓄᐃᙱᓐᓂᖅᓴᒥᒃ ᓄᓇᕐᔪᐊᕐᒥ.”

− ᐋᒻᐳ ᐊᒡᓘᒃᑲᖅ, ᖁᓪᓖᑦ ᓄᓇᕗᒻᒥ 
ᐊᕐᓇᐃᑦ ᑲᑎᒪᔨᖏᓐᓄᑦ ᐊᖓᔪᖅᑳᖅ



16−ᓄᑦ ᐅᓪᓗᓄᑦ 
ᑐᓴᖅᑎᑦᑎᓇᓱᐊᕐᓂᕐᒧᑦ ᐱᓕᕆᐊᖑᔪᖅ, 
ᓄᕕᐱᕆ 25 - ᑎᓯᐱᕆ 10
ᐊᕐᕌᒍᑕᒫ, ᖁᓪᓖᒃᑯᑦ ᑐᙵᓱᒃᑎᑦᑎᖃᑦᑕᖅᐳᑦ 
ᓄᓇᕗᒻᒥᐅᓂᒃ ᐃᓱᒪᒋᔭᒥᓂᒃ ᑐᓴᖅᑎᑦᑎᖁᓪᓗᒋᑦ 
ᖃᓄᖅ ᓄᖅᑲᖅᑎᑦᑐᓐᓇᕐᒪᖔᑦ ᐊᒻᒪ ᐊᕐᓇᐃᑦ/
ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ 
ᐃᓄᖕᓄᑦ ᑐᓴᐅᒪᔪᓕᕆᔾᔪᑎᒃᑯᑦ ᓄᕕᐱᕆ 
25−ᒥ ᑎᓯᐱᕆ 10−ᒧᑦ. ᑐᓴᖅᑎᑦᑎᔪᓂᑦ ᖃᓄᖅ 
ᐃᓕᓴᕆᔭᐅᔪᓐᓇᕐᒪᖔᑦ ᖃᐅᔨᔭᐅᕙᓪᓕᐊᓗᑎᒡᓗ 
ᐊᕐᓇᐃᑦ ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ 
ᐃᕐᙲᓐᓈᖅᑕᐅᒃᑯᑦ ᑎᑎᕋᐅᓯᐅᑲᑕᓚᐅᖅᐳᑦ, 

ᐃᑲᔫᑎᒃᓴᑦ ᐊᑦᑕᑕᖅᑎᑕᐅᓪᓗᑎᒃ 
ᐊᔾᔨᒌᙱᑦᑐᓂᒡᓗ ᐊᑐᓕᖅᑕᐅᖁᔭᐅᔪᓂᑦ.  
ᓄᓇᕗᒻᒥᐅᑦ ᑎᓕᐅᖅᑕᐅᓚᐅᖅᐳᑦ 
ᐃᑲᔪᖅᑐᐃᑦᑎᐊᖁᓪᓗᒋᑦ ᓴᖅᑭᔮᖅᑎᑦᑎᓗᑎᒡᓗ  
ᐋᓐᓂᖅᓯᖅᑕᐅᕙᙱᓪᓗᑎᒃ ᐃᓅᓯᖃᖁᔨᓪᓗᑎᒃ, 
ᐱᓕᕆᖃᑎᒌᖁᓪᓗᒋᓪᓗ ᑕᒪᓐᓇ 
ᓄᖅᑲᖅᑎᑕᐅᖁᓪᓗᒍ. ᑖᒃᑯᐊ ᓴᖅᑭᑎᑕᐅᔪᑦ 
ᓇᓂᔭᐅᔪᓐᓇᖅᐳᑦ ᖁᓪᓕᒃᑯᑦ ᐃᓄᖕᓄᑦ 
ᑐᓴᖅᑕᐅᔭᕆᐊᓕᑦ ᒪᒃᐱᖅᑐᒐᖏᓐᓂ.  

ᐊᕐᓇᐃᑦ ᓯᓚᑐᔪᑦ ᐊᕐᓇᐃᓪᓗ 
ᒪᒃᑯᑦᑐᑦ ᐊᔪᙱᑦᑎᐊᖅᑐᑦ 
ᑐᓐᓂᕐᕈᓯᐊᖅᑐᑦ
ᓯᓚᑐᔪᒧᑦ ᐊᕐᓇᒧᑦ ᐊᒻᒪ ᐱᓕᕆᒃᑲᐅᔪᒥᑦ 
ᒪᒃᑯᒃᑐᒧᑦ ᐊᕐᓇᒧᑦ ᑐᓂᕐᕈᓯᐊᑦ ᑐᓂᔭᐅᖃᑦᑕᖅᑐᑦ 
ᐊᕐᕌᒍᑕᒫᑦ ᐅᐱᒋᓪᓗᒋᑦ ᐊᕐᓇᐃᑦ 
ᐱᓕᕆᑦᑎᐊᖃᑦᑕᖅᑐᑦ ᐊᑭᓕᖅᓱᖅᑕᐅᓇᑎᒃ 
ᐊᒻᒪ ᑭᒡᒐᖅᑐᐃᖃᑦᑕᖅᑐᑦ, ᐊᒻᒪ ᐃᑲᔪᖃᑦᑕᖅᑐᑦ, 
ᐃᓕᓐᓂᐊᖅᑎᑦᑎᓪᓗᑎᒃ ᐊᒻᒪ ᑕᓯᐅᖅᑎᐅᓪᓗᑎᒃ 
ᐊᓯᖏᓐᓄᑦ ᓄᓇᓕᑦᑎᓐᓂ. ᐃᓕᓴᕆᔭᐅᔾᔪᑎᓂᒃ 
ᑐᓐᓂᖅᓴᖅᑕᐅᓚᐅᖅᐳᑦ ᒫᔾᔨ 2, 2023−ᒥ 
ᒪᓕᒐᓕᐅᕐᕕᖕᒥ ᖁᕕᐊᓲᑕᐅᑎᓪᓗᒋᑦ. 

2022−ᒥ ᐊᕐᓇᐃᑦ ᓯᓚᑐᔪᑦ ᐃᓕᓴᕆᔭᐅᔾᔪᑎᒥ 
ᑐᓂᔭᐅᓚᐅᖅᑐᖅ ᒥᓂᔅᑕᕆᔭᐅᓚᐅᖅᓯᒪᔪᖅ 
ᐊᒻᒪ ᖁᓪᓕᒃᑯᑦ ᐊᖓᔪᖅᑳᖓ ᐃᓕᓴᐱ 
ᓯᐅᑎᐊᐱᒃ ᐃᖃᓗᖕᒥᐅᑦ, ᐊᒻᒪᓗ 2022−ᒥ 
ᐊᔪᙱᑦᑎᐊᖅᑐᑦ ᒪᒃᑯᒃᑐᑦ ᐊᕐᓇᐃᑦ 
ᐃᓕᓴᕆᔭᐅᔾᔪᑎᖓᓂ ᑐᓂᔭᐅᓚᐅᖅᑐᖅ ᐋᓇ 
ᓚᒻᐱᒧᑦ ᐃᖃᓗᖕᓂ ᐱᙳᐊᖅᑎᒧᑦ.  ᐊᕐᕌᒍᑕᒫᑦ, 
ᓵᓚᒃᓴᖅᑐᑦ ᐊᑭᓐᓇᕐᒥᐅᑕᖅᑖᖃᑦᑕᖅᐳᑦ 
ᐊᒻᒪ ᓯᓚᑐᔪᑦ ᐊᕐᓇᐃᑦ ᖁᓪᓕᖅᑖᖅᐸᒃᖢᑎᒃ. 

ᑲᑎᒪᔩᑦ ᐊᓕᐊᓇᐃᒍᓱᑦᑎᐊᖅᐳᑦ ᑕᒪᐃᓐᓂᒃ 
ᑐᓂᔭᐅᓚᐅᖅᑐᓂᒃ ᐊᒻᒪ ᖁᔭᓕᓪᓗᑎᒃ 
ᓄᓇᕗᒻᒥᐅᓕᒫᓂᒃ ᐱᓕᕆᖃᑦᑕᕐᓂᖏᓐᓄᑦ 
ᓄᓇᕗᑦ ᐊᔾᔨᒌᒃᑎᑦᑎᓂᖅᓴᐅᓗᑎᒃ, 
ᐃᓂᖃᑦᑎᐊᕐᓗᑎᒃ ᐊᒻᒪ ᐊᑦᑕᕐᓇᙱᑦᑐᒥᑦ 
ᐃᓂᖃᖅᑎᑕᐅᓗᑎᒃ ᐊᕐᓇᐃᑦ, ᓂᕕᐊᖅᓵᑦ ᐊᒻᒪ 
ᐊᕐᓇᐃᑦ−ᐊᖑᑎᑦ ᐊᔾᔨᒌᙱᑦᑐᑦ ᐃᓄᐃᑦ.

ᑲᑎᒪᔩᑦ ᐱᓕᕆᐊᕆᔭᖏᑦ 

ᐊᕐᓇᐃᑦ ᐃᓐᓇᐃᑦ ᑏᑐᖅᑐᑦ
ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓᑕ ᓯᕗᓂᐊᒍᑦ, 
ᒥᓂᔅᑕ ᓇᑲᓱᒃ ᑏᑐᖃᑎᒌᒃᑎᑦᑎᓚᐅᖅᐳᖅ 
ᐃᖃᓗᖕᓂ ᐃᓐᓇᐃᑦ ᖃᕐᒪᖓᓂ ᐃᖃᓗᖕᒥᐅᓂᑦ 
ᐊᕐᓇᓂᒃ ᐃᓐᓇᕐᓂᒃ, ᒫᔾᔨ 5, 2023−ᖑᑎᓪᓗᒍ. 
ᐅᓐᓄᒃᓴᒃᑯᑦ ᐱᙳᐊᖅᑎᑕᐅᓚᐅᖅᐳᑦ, ᓂᕆᓪᓗᑎᒃ, 
ᐅᓂᒃᑳᖅᑐᐊᑲᑕᒃᖢᑎᒃ, ᓵᓚᒃᓴᐅᓯᐊᑲᑕᒃᖢᑎᒃ 
ᐃᒡᓚᒪᔭᒃᖢᑎᒡᓗ ᖁᕕᐊᓲᑎᖃᖅᖢᑎᒃ 
ᐃᖃᓗᖕᓂ ᖃᐅᔨᒪᓂᖅᐹᖑᖃᑕᐅᔪᓂᒃ 
ᐃᒃᐱᒋᔭᐅᑦᑎᐊᖅᑐᓂᓪᓗ ᐊᕐᓇᓂᒃ.

ᐊᕙᑎᑦ ᐅᖓᑖᓂ ᐃᓐᓇᐃᑦ ᐅᐸᓚᐅᖅᐳᑦ, 
ᐅᓂᒃᑳᖅᑐᐊᖅᓴᖃᑦᑎᐊᖅᖢᑎᒡᓗ ᐃᖅᑲᐅᒪᔭᒥᓂᒡᓗ 
ᐅᓂᒃᑳᖅᖢᑎᒃ ᐊᑐᓚᐅᖅᓯᒪᔭᖏᓐᓂᒃ 
ᐊᕐᓇᐅᓪᓗᑎᒃ ᐊᓯᔾᔨᖅᓯᒪᓪᓚᕆᓕᖅᑎᓪᓗᒍ 
ᓄᓇᕗᒻᒧᑦ. ᐱᐅᔪᓪᓚᕆᐅᓚᐅᖅᐳᖅ 
ᐊᕐᕌᒍᑕᒫᓗ ᐱᓕᕆᐊᖑᖃᑦᑕᕐᓂᐊᓕᖅᖢᓂ 
ᓯᕗᒻᒧᐊᒃᐸᓪᓕᐊᓪᓗᑕ. 

 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ, ᒫᑦᓯ 8
ᖁᕕᐊᓲᑕᐅᓗᓂ ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ 
ᒫᔾᔨ 8, 2023−ᒥ, ᖁᓪᓖᑦ ᓄᓇᓕᖕᓂ ᐊᕐᓇᐃᑦ 
ᐅᓪᓗᖓᓂ ᐊᐅᓚᑦᑎᓚᐅᖅᐳᑦ ᓂᐅᕕᐊᒃᓴᖃᖅᑐᓂᑦ 
ᖁᕕᐊᓇᖅᑐᓂᓪᓗ ᐱᓕᕆᓪᓗᑎᒃ ᐃᖃᓗᖕᓂ 
ᑐᑭᓯᒋᐊᕐᕕᖕᒥ.  ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ ᐊᒡᕕᒃ YWCA ᓄᓇᕗᒻᒥ 
ᐱᓕᕆᖃᑎᖃᑦᑎᐊᖏᓐᓇᓚᐅᖅᑐᑦ, ᐊᒻᒪᓗ ᓄᓇᕗᑦ 
ᒐᕙᒪᖓᓂ ᐱᓕᕆᕝᕕᒋᔭᐅᔪᖅ ᐃᓄᓕᕆᔨᒃᑯᑦ 
ᐱᓕᕆᐊᖑᑎᑕᐅᔪᖅ ᐅᔾᔨᕆᔭᐅᖁᓪᓗᒍ.

ᖃᓄᐃᓕᐅᖅᑎᑦᑎᔪᑦ ᑲᑎᙵᑎᑦᑎᓚᐅᖅᐳᑦ 
ᐊᕐᓇᓂᒃ ᓂᐅᕕᐊᒃᓴᖃᖅᑐᓂᒃ ᓴᓇᙳᐊᖅᑎᓂᓪᓗ 
ᓴᓇᐅᒐᕐᓂᓪᓗ ᑕᑯᒃᓴᐅᑎᑦᑎᔪᓂᒃ, ᒐᕙᒪᒃᑯᑦ 
ᓄᓇᓕᖕᓂᓗ ᑲᑐᔾᔨᖃᑎᒌᑦ ᐱᔨᑦᑎᕋᐅᑎᓂᒃ 
ᐱᓕᕆᐊᖃᖅᐸᒃᑐᑦ ᐊᕐᓇᓂᒃ, ᓂᕕᐊᖅᓵᑦ ᐊᒻᒪ 
ᐊᕐᓇᐃᑦ ᐊᖑᑎᑦ ᐊᔾᔨᒌᙱᑦᑐᓂᑦ ᐃᑲᔪᖅᖢᑎᒃ, 
ᐱᐅᓴᐃᔨᓂᒡᓗ ᐊᕐᓇᓄᑦ ᐊᑐᐃᓐᓇᐅᑎᑦᑎᓪᓗᑎᒃ 
ᖃᓄᐃᙱᑦᑎᐊᖁᓪᓗᒋᑦ ᐱᐅᓴᐃᔨᓪᓗ 
ᐱᔨᑦᑎᕋᖅᑎᖏᓐᓂᒃ ᐅᐸᒍᑎᓯᒪᔪᖃᖅᖢᓂ.   

ᐃᓄᒋᐊᑦᑎᐊᓚᐅᖅᑐᖅ ᑕᐃᑲᓂ, ᖁᓪᓖᓪᓗ 
ᐸᕐᓇᐃᓯᒪᕗᑦ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ 
ᓂᐅᕕᐊᒃᓴᖃᖅᑎᑦᑎᓛᖅᑐᓂᒃ 2024−ᒥ.

ᑲᓇᑕᒥ ᐅᓪᓗᕆᔭᐅᓂᐊᖅᐳᖅ ᐊᓯᐅᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ ᐅᔾᔨᕆᔭᐅᖁᓪᓗᒋᑦ (MMIWG) 
ᖃᐅᔨᒪᔭᐅᒋᓪᓗᓂ ᐊᐅᐸᖅᑐᒥᒃ ᐊᕐᓇᙳᔾᔩᓯᓯᒪᓐᓇᐅᑉ ᐅᓪᓗᖓ, ᒪᐃ 5−ᖑᓕᖅᐸᑦ

ᐊᐅᐸᖅᑐᒥᒃ ᐊᕐᓇᙳᔾᔪᓯᖅᓯᒪᓐᓇᐅᑉ ᐅᓪᓗᖓᓂ, 
ᖁᓪᓖᑦ ᑲᑎᙵᑎᑦᑎᓚᐅᖅᐳᑦ ᐱᓱᒃᑎᑦᑎᓪᓗᑎᒡᓗ 
ᐅᔾᔨᕈᓱᓕᖅᑎᑦᑎᒃᑲᓐᓂᖁᔨᓪᓗᑎᒃ ᑲᒪᒋᔭᐅᖁᓪᓗᒋᓪᓗ 
ᐊᒃᑐᐃᕐᔪᐊᖅᓯᒪᔪᑦ ᐃᓄᐊᖅᑕᐅᓯᒪᔪᓂᒃ 
ᐊᓯᐅᔨᔭᐅᓯᒪᔪᓂᓪᓗ ᐃᓄᖕᓂᒃ ᐊᕐᓇᓂᒃ ᓄᓇᕗᒻᒥ 
ᓇᓂᑐᐃᓐᓇᕐᓗ ᑲᓇᑕᒥ. ᐱᒋᐊᓚᐅᖅᐳᑦ ᖁᓪᓖᑦ 
ᑎᑎᕋᕐᕕᖓᑕ ᓯᓚᑖᓂ, ᓴᖅᑭᑎᑦᑎᓪᓗᑎᒃ 
ᓇᓗᓇᐃᒃᑯᑕᕐᒥᒃ ᐱᕈᓯᐊᓂᓪᓗ ᐅᐱᒋᔭᐅᓪᓗᑎᒃ 
ᐊᓯᐅᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᓂᕕᐊᖅᓵᓪᓗ, ᐃᒃᐱᒍᓱᒃᑐᓪᓗ 
ᐱᓱᖃᑎᒌᓕᖅᖢᑎᒃ 50 ᐅᖓᑖᓃᑦᑐᑦ ᐅᐸᒃᖢᑎᒃ. 

ᓱᓕᒃᑲᓐᓂᖅ, ᐊᒡᕕᒃ YWCA−ᑯᑦ ᓄᓇᕗᒻᒥ 
ᐊᒻᒪ ᐸᐅᒃᑑᑎᑦ ᐱᓕᕆᖃᑎᖃᓚᐅᖅᐳᑦ 
ᖁᓪᓖᒃᑯᓐᓂ ᑖᔅᓱᒥᖓ ᖃᓄᐃᓕᐅᖅᑎᑎᓪᓗᒋᑦ, 
ᐊᑕᐅᓯᐅᖃᑎᒌᖕᓂᕐᒥᒃ ᐊᒻᒪ ᓴᙱᓂᕐᒥᓂᒃ 
ᓴᖅᑭᑎᑦᑎᔪᒪᓪᓗᑎᒃ ᓄᓇᓕᖕᓄᑦ.

ᖃᐅᔨᔪᒍᑦ ᑲᓇᑕᒥ ᖃᐅᔨᓇᓱᒃᑐᓂᑦ ᐊᓯᐅᓯᒪᔪᓂᑦ 
ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᓯᒪᔪᓂᑦ 
ᐊᕐᓇᕐᓂᒃ ᓂᕕᐊᖅᓵᓂᓪᓗ ᑕᑯᑎᑦᑎᓚᐅᖅᐳᑦ 
ᐋᓐᓂᖅᓯᕆᓂᖅ ᐊᒃᑐᐃᖃᑦᑕᐃᓐᓇᕐᓂᖓᓂ 
ᓄᓇᖅᑲᑎᒋᙱᑕᒥᓂᒃ, ᐊᔪᖅᓴᖅᑐᓂᑦ, 
ᐃᓱᒪᒃᑯᑦ ᐊᑲᐃᓪᓕᐅᕈᑎᓕᖕᓄᑦ ᐊᒻᒪ 
ᐊᖔᔮᕐᓇᖅᑐᖅᑐᖃᑦᑕᖅᑐᑦ ᐊᑲᐅᙱᓕᐅᕈᑎᓕᖕᓂᑦ 
ᓴᖅᑭᑎᑦᑎᓪᓗᓂ ᐊᒃᑐᖅᑕᐅᓯᒪᔅᓲᔭᕐᓂᐊᓕᖅᑐᓂᒃ 
ᐋᓐᓂᖅᓯᕆᕙᒃᑐᓄᑦ ᐊᖏᕐᕋᒥᓂ, ᐊᐃᑉᐸᕇᖕᓂᑦ, 
ᐊᒻᒪ ᓴᓇᕝᕕᖕᓂᑦ. ᐊᕐᓇᐃᑦ ᐊᖑᑎᑦ ᒪᓕᒃᖢᒋᑦ 
ᐋᓐᓂᖅᓯᕆᕙᒃᑐᑦ ᑐᑭᓯᔭᐅᔪᓐᓇᙱᑦᑐᑦ, 
ᓄᖅᑲᖅᑎᑕᐅᔪᓐᓇᕋᑎᒡᓗ, ᐅᖃᐅᓯᐅᖃᑦᑕᙱᒃᑯᓂ 
ᑕᒪᓐᓇ ᖃᓪᓗᓈᓂᙶᖅᑐᖅ. ᖁᓪᓖᑦ ᐊᒃᓱᕈᕐᓗᑎᒃ 
ᐱᓕᕆᔪᒪᓪᓚᑦᑖᖅᐳᑦ ᑕᒪᓐᓇ ᐊᑲᐅᙱᓕᐅᕈᑎ 
ᑲᒪᒋᓗᒍ ᐱᒻᒪᕆᐅᔪᓂᒡᓗ ᐊᓯᔾᔩᓗᑎᒃ. 

ᓄᓇᕗᒻᒥ ᐊᕐᓇᐃᑦ ᐊᖑᑎᑦ 
ᒪᓕᒃᑕᐅᓪᓗᑎᒃ ᐋᓐᓂᖅᓯᖅᑕᐅᕙᒃᑐᑦ 
ᐅᓄᕐᓂᖅᐹᑦᑎᐊᖑᕗᑦ ᐅᖃᐅᓯᐅᓯᒪᔪᓂᑦ 
ᐊᕐᓇᓂᑦ ᑲᓇᑕᒥ. 
ᐊᕐᓇᐃᑦ ᓄᓇᕗᒻᒥ  
ᑲᑉᐱᐊᓵᖅᑕᐅᖃᑦᑕᖅᐳᑦ, 
ᖁᓄᔪᕐᓂᐊᖅᑕᐅᕙᒃᑭᓪᓗᑎᒡᓗ, ᐅᓄᕐᓂᖏᑦ 
12−ᒥᑦ 13−ᒧᑦ ᐅᓄᕐᓂᖅᓴᐅᓪᓗᑎᒃ 
ᐊᓯᓕᒫᖏᓐᓂ ᐊᕐᓇᓂᑦ ᑲᓇᑕᒦᑦᑐᓂᒃ. 

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-202312



ᑲᑎᒪᔩᑦ ᐅᓄᖅᑐᓂᒃ ᑲᑐᔾᔨᖃᑎᒌᓂᒃ 
ᐱᓕᕆᖃᑎᖃᓲᖑᕗᑦ ᓇᐅᒃᑯᓕᒫᖅ 
ᐱᓕᕆᐊᑦᑎᓐᓂ, ᕿᒥᕐᕈᓪᓗᑎᒃ ᐱᓕᕆᐊᒃᓴᓂᒃ 
ᐱᓕᕆᐊᖑᔪᓐᓇᖅᑐᓂᒡᓗ.  

2022-23−ᒥ, ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ ᓱᓕ ᑐᕌᒐᖃᓚᐅᖅᐳᑦ 
ᐱᓕᕆᖃᑎᖃᕈᒪᓪᓗᑎᒃ ᓄᓇᓕᖕᓂ 
ᑐᓴᐅᒪᑎᑦᑎᔨᖏᓐᓂᒃ ᐊᕐᓇᐃᑦ ᐊᖑᑎᑦ 
ᒪᓕᒃᖢᒋᑦ, ᐊᐃᑉᐸᕐᒥᓂᑦ ᐊᒻᒪ ᖃᑕᙳᑎᒥᓂᒃ 
ᐋᓐᓂᖅᓯᕆᕙᒃᑐᑦ ᓄᖅᑲᖅᑎᑕᐅᖁᓪᓗᒋᑦ. 
ᑲᑐᔾᔨᖃᑎᖃᕆᐊᖃᒃᑲᓐᓂᓕᓚᐅᖅᐳᑦ ᓄᓇᕗᑦ 
ᒐᕙᒪᖓᓂ, ᐸᐅᒃᑑᑎᑦ ᐃᓄᖕᓂᑦ ᐊᕐᓇᓂᑦ 
ᑲᓇᑕᒥ, ᐊᒡᕕᒃ YWCA ᑲᑐᔾᔨᖃᑎᒌᓂᑦ ᐊᒻᒪᓗ 
ᓄᓇᕗᒻᒥ ᒪᓕᒐᓕᕆᔨᑦ ᑲᑐᔾᔨᖃᑎᒌᖏᓐᓂ. 
ᑲᑐᔾᔨᖃᑎᒌᖕᓂᖏᑦ ᐃᑲᔪᖅᑐᐃᓂᖏᓪᓗ 
ᐅᐱᒋᔭᐅᑦᑎᐊᖅᐳᑦ ᐊᒃᓱᐊᓗᒡᓗ ᐱᒻᒪᕆᐅᓪᓗᓂ.

ᑕᒪᑐᒪᓂ ᐊᕐᕌᒍᒥ, ᖁᓪᓖᑦ 
ᐱᓕᕆᐊᖃᓪᓗᐊᑕᓚᐅᕐᒥᔪᑦ 
ᑐᓴᐅᒪᖃᑎᒌᑦᑎᐊᓕᕈᒪᓪᓗᑎᒃ ᐊᒻᒪ 
ᑐᓴᐅᒪᑎᑦᑎᓗᑎᒃ ᓄᓇᕗᒻᒥᐅᓄᑦ. ᐱᖃᓯᐅᑎᓪᓗᒋᑦ 
ᐃᓚᐅᑎᑦᑎᕙᒡᓗᑎᒃ ᐊᑐᐃᓐᓇᐅᑎᑦᑎᓗᑎᒡᓗ 
ᖃᕆᓴᐅᔭᒃᑯᑦ ᑐᓴᐅᒪᖃᑦᑕᐅᑎᔾᔪᑎᓂᒃ 
ᑕᒪᐃᓐᓂᒃ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐊᑐᕐᓗᒋᑦ. ᒪᓕᒃᑎᒋᔭᕗᑦ ᓱᓕ ᐅᓄᖅᓯᕙᓪᓕᐊᕗᑦ 
ᐃᓚᐅᕙᒃᖢᑎᒡᓗ ᐱᓕᕆᐊᕆᔭᑦᑎᓐᓂ. 
ᐅᖃᖃᑎᖃᕐᓂᖅᓴᐅᓕᓚᐅᕐᒥᔪᒍᑦ ᓄᓇᕗᒻᒥᐅᓂᒃ 
ᓄᓇᓕᖕᓂ ᐅᐸᒍᑎᓯᒪᔪᓂᑦ ᖃᓄᐃᓕᐅᖅᑎᓪᓗᑕ, 
ᐃᓱᒪᒋᔭᐅᔪᓂᒃ ᑐᓴᖅᑎᑕᐅᑎᓪᓗᑕ 
ᐊᑐᓕᖅᑎᑕᐅᓪᓗᑎᒡᓗ.  

ᐱᓕᕆᖃᑎᒌᑦ 
ᐊᓯᖏᓪᓗ ᐱᓕᕆᐊᒃᓴᑦ 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ ᓯᕗᒻᒧᐊᒃᐸᓪᓕᐊᔪᑦ, 
ᑲᑎᒪᔩᑦ ᓯᕗᓪᓕᐅᑎᑕᐅᔪᒪᔪᓂᒃ 
ᐋᖅᑭᒋᐊᖅᓯᒃᑲᓐᓂᕈᒪᔪᑦ ᐱᒻᒪᕆᐅᔪᓂᒡᓗ 
ᐱᓕᕆᐊᕆᖃᑦᑕᖅᑕᖏᓐᓂᒃ ᐋᖅᑭᒃᓱᐃᓗᑎᒃ 
ᐊᕐᕌᒍᓂᑦ ᐊᕙᑎᓂᑦ ᐊᓂᒍᖅᑐᓂᑦ. 
ᑲᑎᒪᔩᑦ ᓱᓕ ᑭᒡᒐᖅᑐᐃᖏᓐᓇᖅᑎᓪᓗᒋᑦ 
ᐊᓯᔾᔩᖁᔨᓪᓗᑎᒡᓗ, ᐃᓚᒋᔭᐅᔪᑦ 
ᓇᓗᓇᐃᖅᓯᔪᒪᔪᑦ ᑲᑐᔾᔨᖃᑎᒌᑦ 
ᐱᓕᕆᓪᓚᑦᑖᖅᑐᓂᑦᑕᐅᑦ ᐃᑲᔪᖅᑐᐃᒋᕗᑦ 
ᐱᔭᕆᐊᖃᕐᓂᖅᓴᐅᔪᓂᒃ.

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᐃᓕᓴᖅᓯᔪᑦ ᐱᔭᕆᐊᖃᕐᓂᖏᓐᓂᒃ 
ᐃᓕᖅᑯᓯᓕᕆᓂᖅ, ᐅᖃᐅᓯᓕᕆᖅ ᐊᒻᒪ 
ᐱᖅᑯᓯᓕᕆᓂᖅ ᐃᓚᓕᐅᔾᔭᐅᓪᓚᕆᒡᓗᑎᒃ 
ᓇᐅᒃᑯᓕᒫᑦᑎᐊᖅ ᐱᓕᕆᐊᑦᑎᓐᓂ.  
ᐃᓕᖅᑯᓯᓪᓚᑦᑖᑦᑎᓐᓄᑦ ᐊᒃᑐᐊᓂᖃᕐᓂᖅ 
ᐱᒻᒪᕆᐅᕗᖅ ᓄᓇᕗᒻᒥ ᐊᕐᓇᐃᑦ 
ᐊᑦᑕᕐᓇᙱᑦᑐᒦᖁᓪᓗᒋᑦ, ᐱᕈᖅᐸᓪᓕᐊᓗᑎᒃ 
ᑲᔪᓯᑦᑎᐊᕈᓐᓇᕐᓗᑎᒡᓗ.

ᑕᑯᒋᐊᕐᓗᒋᑦ ᐃᑲᔪᖅᑐᐃᔾᔪᑎᒃᓴᑦᑎᐊᕙᑦ, 
ᐃᓚᐅᑎᑦᑎᓂᖅ, ᐃᓕᖅᑯᓯᖅᐳᑦ, 
ᐅᔾᔨᕈᓱᒃᑎᑦᑎᓂᖅ ᐊᒻᒪ 
ᐃᓕᓐᓂᐊᖅᑎᑦᑎᓂᖅ, 
ᖁᓪᓖᑦ ᑐᕌᒐᖃᕐᓂᐊᖅᐳᑦ 
ᐱᔪᓐᓇᕐᓂᖅᑖᖅᑎᑦᑎᓂᕐᒥᒃ ᐊᕐᕌᒎᓂᐊᖅᑐᖅ, 
ᖃᐅᔨᒪᖕᒪᑕ ᐊᕐᓇᐃᑦ, ᓂᕕᐊᖅᓵᑦ 
ᐊᒻᒪ ᐊᕐᓇᐃᑦ−ᐊᖑᑎᑦ ᐊᔾᔨᒌᙱᑦᑐᑦ 
ᓄᓇᕗᒻᒥᐅᑦ ᐱᔪᓐᓇᕐᓂᖅᑖᖅᓯᒪᔪᑦ 
ᐱᔪᓐᓇᕐᓂᖅᑖᖅᑎᑕᐅᓗᑎᒃ 
ᓴᙱᓂᖃᓕᕐᓗᑎᒡᓗ.

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-202314

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ
 

 

ᖁᓪᓖᑦ ᓄᓇᕗᑦ  
ᐊᕐᓇᐃᑦ ᑲᑎᒪᔨᖏᑦ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 
ᒫᑦᓯ 31, 2023 

 

 

 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᓇᓗᓇᐃᖅᓯᒪᔪᑦ 
ᒫᑦᓯ 31, 2023 

 

 ᒪᒃᐱᖅᑐᒐᖅ 

  ᐊᐅᓚᑦᑎᔨᓄᑦ ᑲᒪᒋᔭᐅᔪᒃᓴᑦ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓂᑦ 1 

  ᓇᖕᒥᓂᖅᓱᖅᑐᑦ ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᓕᐊᖓᑦ 2 - 4 

  ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ  

   ᑮᓇᐅᔭᖁᑎᖏᑦ ᖃᓄᐃᓕᕐᒪᖔᑕ ᑎᑎᕋᖅᓯᒪᔪᑦ 5 

   ᐅᓂᒃᑳᑦ ᐊᐅᓚᓂᕐᒧᑦ ᐊᒻᒪᓗ ᑲᑎᑉᐸᓪᓕᐊᔪᑦ ᐊᒥᐊᒃᑯᑦ 6 

   ᐅᓂᒃᑳᓕᐊᖅ ᐊᓯᔾᔨᖅᓯᒪᔪᑦ ᐊᒥᐊᒃᑯᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ 7 

   ᐅᓂᒃᑳᓕᐊᖅ ᑮᓇᐅᔭᑦ ᐃᖏᕐᕋᓂᖓ 8 

   ᓇᓗᓇᐃᖅᓯᔾᔪᑎᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 9 - 10 

 

 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᓇᓗᓇᐃᖅᓯᒪᔪᑦ 
ᒫᑦᓯ 31, 2023 

 

 ᒪᒃᐱᖅᑐᒐᖅ 

  ᐊᐅᓚᑦᑎᔨᓄᑦ ᑲᒪᒋᔭᐅᔪᒃᓴᑦ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓂᑦ 1 

  ᓇᖕᒥᓂᖅᓱᖅᑐᑦ ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᓕᐊᖓᑦ 2 - 4 

  ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ  

   ᑮᓇᐅᔭᖁᑎᖏᑦ ᖃᓄᐃᓕᕐᒪᖔᑕ ᑎᑎᕋᖅᓯᒪᔪᑦ 5 

   ᐅᓂᒃᑳᑦ ᐊᐅᓚᓂᕐᒧᑦ ᐊᒻᒪᓗ ᑲᑎᑉᐸᓪᓕᐊᔪᑦ ᐊᒥᐊᒃᑯᑦ 6 

   ᐅᓂᒃᑳᓕᐊᖅ ᐊᓯᔾᔨᖅᓯᒪᔪᑦ ᐊᒥᐊᒃᑯᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ 7 

   ᐅᓂᒃᑳᓕᐊᖅ ᑮᓇᐅᔭᑦ ᐃᖏᕐᕋᓂᖓ 8 

   ᓇᓗᓇᐃᖅᓯᔾᔪᑎᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 9 - 10 

1 

 
 
ᐊᐅᓚᑦᑎᔨᓄᑦ ᑲᒪᒋᔭᐅᔪᒃᓴᑦ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓂᑦ 
 
 
ᐊᐅᓚᑦᑎᔨᒃᑯᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ ᑲᒪᒋᔭᒃᓴᖃᖅᐳᑦ ᓱᓕᔪᓂᒃ ᑐᕌᒐᕆᔭᐅᔪᓂᒡᓗ ᑮᓇᐅᔭᑦ 
ᐅᓂᒃᑲᐅᓯᕆᔭᐅᓂᖏᓐᓂᒃ ᐊᒃᑐᐊᓂᓖᓪᓗ ᓇᓗᓇᐃᖅᓯᔾᔪᑎᓄᑦ ᓴᖅᑭᑕᐅᒋᐊᓕᖕᓄᑦ.  ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 
ᐱᕙᒌᔭᖅᑕᐅᓚᐅᖅᓯᒪᓪᓗᑎᒃ ᒪᓕᒃᖢᒍ ᑲᓇᑕᒥ ᐃᓄᓕᒫᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᑦ ᐊᒻᒪ, ᑭᖑᓂᐊᒍᑦ, ᐃᓚᓕᐅᑎᓪᓗᒋᑦ 
ᐃᓚᖏᑦ ᐊᑭᖏᑦ ᑐᙵᕕᖃᖅᑐᑦ ᒥᒃᓴᐅᓴᒃᓯᒪᑦᑎᐊᓛᓄᑦ ᖃᓄᖅᑑᖅᑕᐅᓯᒪᔪᓄᓪᓗ ᐊᐅᓚᑦᑎᔾᔪᑎᓄᑦ. 
 
ᑲᒪᒋᔭᒃᓴᖏᑦ ᐱᓕᕆᐊᕆᕙᒃᖢᒋᑦ, ᐊᐅᓚᑦᑎᔨᒃᑯᑦ ᐊᐅᓚᑦᑎᔨᐅᒋᐊᖃᕐᒪᑕ ᑮᓇᐅᔭᓕᕆᔾᔪᓯᕐᓄᑦ ᐊᒃᑐᐊᓂᓕᖕᓄᓪᓗ ᐱᓕᕆᕝᕕᐅᑉ 
ᐃᓗᐊᒍᑦ ᐊᐅᓚᑕᐅᒋᐊᓖᑦ ᐊᑐᐃᓐᓇᕈᖅᑎᓪᓗᒋᑦ ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᑦ ᓴᖅᑭᑕᐅᔪᑦ ᖁᓪᓖᑦ ᓄᓇᕗᒻᒥ 
ᐊᕐᓇᐃᑦ ᑲᑎᒪᔨᖏᓐᓄᑦ ᐊᐅᓚᑕᐅᔪᑦ ᑕᑎᒋᔭᒃᓴᐅᓪᓗᑎᒃ, ᐱᖁᑎᑦ ᐱᔭᐅᔾᔭᐃᖅᓯᒪᑦᑎᐊᕐᓗᑎᒃ, ᑕᐅᖅᓰᔾᔪᑕᐅᔪᑦ ᐱᔪᓐᓇᐅᑎᓕᖕᒧᑦ 
ᐊᐅᓚᑕᐅᑦᑎᐊᕐᓗᑎᒃ, ᐃᑲᔫᑎᒃᓴᑦ ᐊᐅᓚᑕᐅᑦᑎᐊᕐᓗᑎᒃ ᐋᖅᑭᑦᑎᐊᖅᓯᒪᓗᑎᒃ ᐊᑭᓕᖅᓱᒐᕐᓂᕐᓗᑎᒡᓗ, ᐊᐅᓚᑦᑎᔾᔪᑏᓪᓗ 
ᐱᓕᕆᐊᖑᑦᑎᐊᕐᓗᑎᒃ ᐊᓂᒍᖅᑕᐅᕙᓪᓕᐊᔪᑦ ᑐᕌᒐᖏᓐᓄᑦ, ᐊᒻᒪ ᑮᓇᐅᔭᖅᑐᕈᑕᐅᓯᒪᔪᑦ ᒪᓕᒃᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐱᖁᔭᕐᒧᑦ 
ᓄᓇᕗᒻᒥ. 
 
ᓯᓚᑖᓂᙶᖅᑐᑦ ᑕᒻᒪᖅᓯᒪᔪᖅᓯᐅᖅᑎᑦ, ᓚᔅᑐ ᓛᓐᑕᐅ, ᐃᓛᒃᑰᕐᓗᓂ ᖃᐅᔨᓴᕐᓂᐊᕐᓗᓂ, ᒪᓕᒡᓗᒍ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᓄᑦ 
ᒪᓕᒃᑕᐅᒋᐊᖃᖅᑐᑦ, ᐅᖃᐅᓯᖃᕐᓗᑎᒡᓗ ᐃᓱᒪᒋᔭᒥᓂᒃ ᑮᓇᐅᔭᑦ ᐅᓂᒃᑳᓕᐊᑦ ᐱᔾᔪᑎᒋᓗᒋᑦ.  ᓯᓚᑖᓂᙶᖅᑐᑦ ᑕᒻᒪᖅᓯᒪᔪᖅᓯᐅᖅᑎᑦ 
ᐊᑕᖏᕐᓗᒍ ᐊᒻᒪ ᐊᑭᖃᙱᓪᓗᒍ ᐱᓕᕆᖃᑕᐅᔪᓐᓇᖅᑐᑦ ᑮᓇᐅᔭᓂᒃ ᐊᐅᓚᑕᐅᒋᐊᓕᖕᓂᒃ ᓄᓇᕗᒻᒥ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ ᑲᑎᒪᔪᓐᓇᖅᓯᒃᐸᑕᓗ ᑲᑎᒪᓗᑎᒃ. 

 

    
 
ᐋᒻᐳ ᐊᒡᓘᒃᑲᖅ  ᑮᑦ ᒪᒃᓚᐅᑦ 
ᐊᖓᔪᖅᑳᖅ  ᐊᐅᓚᑦᑎᔨᒻᒪᕆᒃ  
 
 
ᓅᕙᐃᒻᕙ 22, 2023 

ᓇᖕᒥᓂᖅᓱᖅᑐᑦ ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᓕᐊᖓᑦ 

ᓂᕈᐊᒐᒃᓴᖅᑎᑦᑎᓂᖅ ᑲᑎᒪᔨᒃᓴᒥᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

ᑮᓇᐅᔭᐅᑦ ᐊᒻᒪ ᑮᓇᐅᔭᓕᕆᔾᔪᑦ ᐅᓂᒃᑳᑦ 

ᐃᓱᒪᒋᔭᕗᑦ 
ᑮᓇᐅᔭᑦ ᑕᒻᒪᖅᓯᒪᔪᖅᓯᐅᓚᐅᕋᑦᑎᒍᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ, 
ᐅᓂᒃᑳᖃᖅᖢᑎᑦ ᖃᓄᐃᓕᕐᓂᖏᑦ ᑮᓇᐅᔭᑦ ᑕᐃᒪᙵᓂ ᒫᑦᓯ 31, 2023−ᖑᓚᐅᖅᑎᓪᓗᒍ, ᐅᓂᒃᑳᓕᐊᖏᓪᓗ 
ᐊᐅᓚᑕᐅᔪᑦ ᐊᒻᒪ ᓄᐊᑕᐅᓯᒪᔪᑦ ᐊᒥᐊᒃᑯᑦ, ᐊᓯᔾᔨᖅᑐᑦ ᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᑦ ᐱᖁᑎᓄᑦ ᐊᒻᒪ ᑮᓇᐅᔭᑦ 
ᐃᖏᕐᕋᓂᖓ ᐅᑭᐅᑉ ᐃᓱᐊᓂ ᓇᐃᖅᓯᒪᔪᓪᓗ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐊᓯᖏᓪᓗ ᓇᓗᓇᐃᖅᓯᒪᔪᑦ. 

ᐃᓱᒪᒋᔭᕗᑦ, ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᒻᒪᒃᑲᓗᐊᕐᒪᖔᑕ, ᐃᓗᓕᖏᓐᑦᑐᓕᒫᑦ ᐱᓪᓗᒋᑦ, ᖃᓄᐃᓕᕐᓂᖓ 
ᑮᓇᐅᔭᓕᕆᓂᕐᖓᔪᑦ ᑲᑎᒪᔨᖏᑦ ᑕᐃᑲᙵᓂ ᒫᑦᓯ 31, 2023−ᒥ ᑮᓇᐅᔭᐃᓪᓗ ᐊᑐᖅᑕᐅᖃᑦᑕᖏᓐᓂᑦ ᐊᒻᒪ 
ᐃᖏᕋᓂᖏᓪᓗ ᐅᑭᐅᑉ ᐃᓱᐊᓂ ᒪᓕᒡᓗᒍ ᑲᓇᑕᒥᐅᑦ ᓇᖕᒥᓂᖃᖅᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᑦ. 

ᐃᓱᒪᒋᔭᑦᑕ ᑐᖏᑦ 
ᑕᒻᒪᖅᓯᒪᔪᖅᓯᐅᓚᐅᖅᑐᒍᑦ ᑲᓇᑕᒥ ᐊᖏᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᓕᒐᐃᑦ ᒪᓕᒃᖢᒋᑦ. ᐱᓕᕆᐊᒃᓴᕗᑦ 
ᑖᒃᑯᑎᓇᖅ ᒪᓕᒐᖅᑎᒍᑦ ᓇᓗᓇᐃᖅᑕᐅᓗᐊᒃᑲᓐᓂᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᑉ− ᑲᒪᒋᔭᒃᓴᖏᓐᓂᒃ ᑮᓇᐅᔭᑦ ᐅᓂᒃᑲᐅᓯᑦ 
ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐅᓂᒃᑳᑦᑎᓐᓂ. ᐃᒻᒥᒃᑰᖅᑐᒍᑦ ᑲᑎᒪᔨᐅᓪᓗᑕ ᒪᓕᒃᖢᒍ ᐱᓇᓱᐊᑦᑎᐊᕐᓂᕐᒧᑦ ᐱᔭᐅᔭᕆᐊᓕᖕᓂᒃ 
ᐊᒃᑐᐊᓂᓕᖕᓄᑦ ᑕᒻᒪᖅᓯᒪᔪᖅᓯᐅᖅᐸᒃᑕᑦᑎᓐᓄᑦ ᑮᓇᐅᔭᑦ ᐅᓂᒃᑳᓄᑦ ᑲᓇᑕᒥ, ᐱᓕᕆᖃᑦᑕᖅᓯᒪᓪᓗᑕᓗ ᐊᓯᖏᑦ 
ᐱᓇᓱᐊᑦᑎᐊᕐᓂᕐᒧᑦ ᑲᒪᒋᔭᒃᓴᑦ ᒪᓕᒃᖢᒋᑦ ᑖᒃᑯᐊ ᐱᔭᐅᔭᕆᐊᓕᑦ. ᐃᓱᒪᒋᔭᑦᑎᓐᓂ ᐅᒃᐱᕆᕙᕗᑦ ᓴᐃᔨᒻᒪᕆᐅᑉ 
ᓇᓗᓇᐃᑦᑎᐊᖅᑕᖓᑦ ᒻᒪᖕᒪᑦ ᐊᑲᐅᓪᓗᓂᓗ ᐅᖃᕆᐊᒃᓴᖅ ᐃᓱᒪᒋᔭᑦᑎᓐᓂᑦ.   

ᐊᓯᖏᑦ ᑐᓯᔾᔪᑦ 
ᐊᐅᓚᑦᑎᑦ ᑲᒪᒋᔭᖃᕐᓂᐊᖅᑐᖅ ᐊᓯᖏᓐᓂᑦ ᑐᓴᐅᒪᔾᔪᑎᓂᑦ. ᐊᓯᖏᑦ ᑐᓴᐅᒪᔾᔪᑏᑦ ᐱᒋᐊᕈᑕᐅᓲᑦ ᑐᓴᐅᒪᔾᔪᑏᑦ 
ᐃᓚᒋᔭᖃᖅᑐᑦ ᐊᕐᕌᒍᓕᒫᖅᓯᐅᑏᑦ ᐅᓂᒃᑳᓂᒃ, ᑭᓯᐊᓂ ᐃᓚᒋᔭᖃᙱᑦᑐᑦ ᑮᓇᐅᔭᐃᑦ ᐅᓂᒃᑳᐅᓯᕆᔭᖏᓐᓂᑦ 
ᑕᒻᒪᖅᓯᒪᔪᖅᓯᐅᖅᑎᑕᓪᓗ ᐅᓂᒃᑳᖏᓐᓂᒃ.  

ᐃᓱᒪᒋᔭᕗᓪᓕ ᑮᓇᐅᔭᐃᑦ ᐅᓂᒃᑲᐅᓯᕆᔭᐅᓂᖏᓐᓄᑦ ᐊᓯᖏᓐᓂᑦ ᑐᓴᐅᒪᔾᔪᑎᓂᑦ ᐊᒻᒪᓗ ᐅᖃᐅᓯᖃᔾᙱᑦᑐᒍᑦ 
ᑖᑯᓄᖔᖓᔪᓂᑦ ᖃᓄᐃᓕᖓᔭᐅᓕᕐᓂᖓᓄᑦ.  

ᐊᒃᑐᐊᓂᖃᖅᑐᖅ ᑮᓇᐅᔭᓕᕆᐊᕆᕙᒃᑕᑦᑕ ᖃᐅᔨᓴᖅᑕᐅᒻᒪᕆᖕᓂᖏᓐᓄᑦ, ᑲᒪᒋᔭᕆᐊᖃᖅᑕᕗᑦ ᐊᓯᖏᓐᓂᑦ 
ᑐᓴᐅᒪᔾᔪᑎᓂᑦ ᐅᖃᓕᒫᖃᑦᑕᕐᓗᑕ ᓇᓗᓇᐃᕐᓗᒋᑦ ᖁᓛᓂᑦᑐᑦ ᐊᒻᒪᓗ, ᑕᐃᒪᐃᓕᐅᕈᑦᑕ, ᐃᓱᒪᒋᔭᕆᐊᖃᖅᑕᕗᑦ 
ᐊᓯᖏᑦ ᑐᓴᐅᒪᔾᔪᑏᑦ ᐊᔾᔨᒌᑦᑎᐊᕋᓗᐊᕐᒪᖔᑕ ᑮᓇᐅᔭᐃᑦ ᐅᓂᒃᑲᐅᓯᕆᔭᐅᓂᖏᓐᓄᑦ ᐅᕝᕙᓘᓐᑦ ᖃᐅᔨᒪᔭᕗᑦ 
ᐱᖃᓯᐅᔾᔭᐅᓗᑎᒃ ᑮᓇᐅᔭᓕᕆᐊᕆᕙᒃᑕᑦᑕ ᖃᐅᔨᓴᖅᑕᐅᒻᒪᕆᖕᓂᖏᓐᓄᑦ, ᐅᕝᕙᓗᑦ ᐊᓯᐊᒍᑦ ᓴᖅᑭᓐᓂᖅᐸᑦ 
ᐅᖃᑦᑎᐊᖅᓯᒪᙱᓪᓗᓂ. ᑕᐃᒪᐃᑉᐸᑦ, ᐱᓕᕆᐊᕆᓯᒪᔭᑦᑎᓐᓄᑦ, ᑭᖑᓪᓕᖅᒥᑦ ᐱᓕᕆᐊᕆᓪᓗᑎᒍ ᐊᓯᖏᓐᓂᑦ 
ᑐᓴᐅᒪᔾᔪᑎᓂᑦ ᐅᖃᑦᑎᐊᖅᓯᒪᔪᖃᓚᐅᙱᑦᑐᖅ, ᐅᖃᐅᓯᕆᔭᕆᐊᖃᓚᐅᖅᑕᕗᑦ ᑮᓇᐅᔭᓕᐊᖑᕙᒃᑐᑦ. ᑖᔅᓱᒪ ᒥᒃᓄᑦ 
ᐅᓂᒃᑳᓕᐊᒃᓴᖃᙱᑦᑐᒍᑦ.

ᑲᒪᒋᔭᒃᓴᕆᔭᐅᔪᑦ ᐊᐅᓚᑦᑎᔨᒃᑯᓐᓄᑦ ᑕᐃᒃᑯᓄᖓᓗ ᑲᒪᒋᔭᒃᓴᖅᑎᑕᐅᔪᓄᑦ ᐊᐅᓚᑦᑎᔨᐅᓂᕐᒧᑦ ᑮᓇᐅᔭᑦ 
ᐅᓂᒃᑳᓕᐊᓄᑦ 
ᐊᐅᓚᑦᑎᔨ ᐱᔭᒃᓴᖃᖅᐳᖅ ᐱᕙᒌᔭᐃᓗᓂ ᐊᒻᒪ ᒻᒪᒃᑐᒥᑦ ᓴᖅᑭᑎᑦᑎᕙᒡᓗᓂ ᑖᒃᑯᓂᖓ ᑮᓇᐅᔭᓕᓂᕐᒧᑦ ᐅᓂᒃᑳᖏᓐᓂ ᒪᓕᒡᓗᒍ 
ᑲᓇᑕᒥᑦ ᓇᖕᒥᓂᖃᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂ ᐊᒻᒪ ᐃᓗᐊᓂ ᐊᐅᓚᑕᐅᔪᑦ ᐊᐅᓚᑦᑎᔨᐅᑉ ᐱᕙᒌᔭᕆᐊᖃᓪᓚᕆᒃᑐᓂ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᓂ ᐱᖁᑎᓂ ᐅᓂᒃᑳᖅᑕᐅᑦᑎᐊᙱᑦᑐᓂ, ᓴᒡᓗᓂᐅᒍᓂ ᐅᕝᕙᓘᓐᑦ ᑕᒻᒪᖅᑐᖃᕐᓂᕈᓂ. 

ᐱᕙᒌᔭᕐᓗᒋᑦ ᑮᓇᐅᔭᑦ ᐅᓂᒃᑳᖏᑦ, ᐊᐅᓚᑦᑎᔨᑦ ᑲᒪᒋᔭᒃᓴᖃᖅᐳᑦ ᖃᐅᔨᓴᕆᐊᖃᖅᐸᒃᖢᑎᒃ ᑲᑎᒪᔨᓂᒃ ᐱᔪᓐᓇᕐᓂᕆᔭᐅᔪᓂᒃ 
ᐱᓕᕆᐊᖑᐃᓐᓇᕐᓗᑎᒡᓗ ᐃᓱᒫᓘᑕᐅᕙᓪᓕᐊᑐᐃᓐᓇᖃᑦᑕᖅᑐᑦ, ᓴᖅᑭᑕᐅᓗᑎᒃ, ᐱᔭᕆᐊᖃᕐᓂᖓ ᒪᓕᒡᓗᒍ, ᐱᔾᔪᑎᑦ ᐊᒃᑐᐊᓂᓖᑦ 
ᐃᓱᒫᓘᑕᐅᖏᓐᓇᖅᑐᓄᑦ ᐊᑐᕐᓗᒋᓪᓗ ᐃᓱᒫᓘᑕᐅᖏᓐᓇᖅᑐᑦ ᑐᙵᕕᖏᑦ ᑮᓇᐅᔭᓕᕆᓂᕐᒧᑦ ᑭᓯᐊᓂ ᐊᐅᓚᑦᑎᔨᓂᒃ 
ᐊᑭᓕᐅᑕᐅᔪᒪᓗᑎᒃ ᑲᑎᒪᔨᓄᑦ ᐅᕝᕙᓘᓐᑦ ᐊᐅᓚᑦᑎᓂᕆᔭᐅᔪᖅ ᓄᖅᑲᖅᑎᑕᐅᓗᓂ, ᐅᕝᕙᓘᓐᑦ ᐱᕕᖃᙱᓪᓗᑎᒃ ᑭᓯᐊᓂ 
ᓄᖅᑲᖅᑎᑕᐅᑐᐃᓐᓇᕐᓗᓂ. 

ᑕᐃᒃᑯᐊ ᐊᐅᓚᑦᑎᔨᐅᑎᑕᐅᔪᑦ ᑲᒪᒋᔭᒃᓴᖃᖅᐳᑦ ᑲᑎᒪᔨᓄᑦ ᑮᓇᐅᔭᓕᕆᔾᔪᑎᑦ ᐅᓂᒃᑳᑦ ᐊᐅᓚᓂᕆᔭᖏᓐᓂᒃ. 

ᑕᒻᒪᖅᓯᒪᔪᖅᓯᐅᖅᑎᑦ ᑲᒪᒋᔭᒃᓴᖅᐳᑦ ᑕᒻᒪᖅᓯᒪᔪᖅᓯᐅᕆᐊᖅᖢᑎᒃ ᑮᓇᐅᔭᓂᒃ ᐅᓂᒃᑳᖅᓯᒪᔪᓂᒃ 
ᑐᕋᒐᖃᖅᐳᒍᑦ ᒻᒪᒃᑐᓂᒃ ᐅᖃᐅᔾᔪᖅᓱᖅᑕᐅᕙᒡᓗᑕ ᑮᓇᐅᔭᑦ ᐅᓂᒃᑳᑦ ᐊᑕᖏᕐᓗᒋᑦ ᑕᒻᒪᖅᑕᖅᓯᒪᙱᓪᓗᑎᒃ, ᐱᔾᔪᑎᖃᕐᒪᖔᑕᓗ 
ᐱᕋᔭᒃᑕᐅᓂᕐᒧᑦ ᐅᕝᕙᓘᓐᑦ ᑕᒻᒪᖅᑕᐅᖕᒪᖔᑕ, ᑐᓐᓂᖅᑯᑕᐅᓗᑎᒡᓗ ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᖏᑦ ᐃᓱᒪᒋᔭᕗᑦ 
ᐃᓚᓕᐅᑎᓯᒪᓗᒋᑦ. ᒻᒪᒃᑐᑦ ᐅᖃᐅᔾᔪᖅᓱᖅᑕᐅᔾᔪᑎᑦ ᒻᒪᒃᑐᒥᒃ ᐅᖃᐅᓯᐅᓯᒪᔪᑦ, ᑭᓯᐊᓂ ᓇᓗᓇᐃᖅᓯᒪᙱᑦᑐᖅ 
ᑕᒻᒪᖅᓯᒪᔪᖅᓯᐅᖅᑕᐅᔪᑦ ᒪᓕᒡᓗᒍ ᑲᓇᑕᒥ ᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᕈᑎᑦ ᖃᐅᔨᔾᔪᑕᐅᖏᓐᓇᕈᓐᓇᙱᑦᑐᑦ ᐱᑕᖃᖅᐸᒌᖅᑐᓂᒃ 
ᑕᒻᒪᖅᓯᒪᔪᓂᒃ. ᑕᒻᒪᖅᓯᒪᔪᑦ ᓴᖅᑭᑦᑐᓐᓇᖅᑐᑦ ᐱᕋᔭᒃᑕᐅᓂᒃᑯᑦ ᐅᕝᕙᓘᓐᑦ ᑕᒻᒪᖅᑕᐅᔪᒃᑯᑦ ᐃᒪᐃᑉᐸᑕ, ᐊᑐᓂ ᐅᕝᕙᓘᓐᑦ 
ᑲᑎᖅᓱᖅᓯᒪᓗᑎᒃ, ᑕᑯᒃᓴᐅᑎᑦᑎᑐᐃᓐᓇᕆᐊᖃᕐᒪᑕ ᒪᑭᒪᔾᔪᑎᓄᑦ ᐃᓱᒪᓕᐅᕈᑕᐅᓯᒪᔪᓄᑦ ᐊᑐᖅᑎᓄᑦ ᑐᙵᕕᒋᓗᒋᑦ ᑮᓇᐅᔭᓄᑦ 
ᐅᓂᒃᑳᓕᐊᑦ.  

ᐃᓚᒋᔭᐅᓗᓂ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᒪᓕᒃᑐᑦ ᑲᓇᑕᒥ ᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᖅᑎᓄᑦ, ᐱᓕᕆᓲᖑᕗᒍᑦ 
ᖃᐅᔨᒪᓇᓱᑦᑎᐊᖅᐸᒃᖢᑎᒍᑦ ᐅᒃᐱᕈᓱᙱᓐᓂᕗᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ. ᐃᒪᐃᓕᐅᓲᖑᖕᒥᔪᒍᑦ:  

• ᓇᓗᓇᐃᖅᐸᒃᖢᑎᒍᑦ ᖃᐅᔨᓴᖅᐸᒃᖢᑎᒍᓪᓗ ᐊᑦᑕᕐᓇᕐᓂᖏᑦ ᑎᑎᕋᖅᑕᐅᓯᒪᔪᑦ ᑕᒻᒪᖅᓯᒪᔪᑦ ᑮᓇᐅᔭᑦ ᐅᓂᒃᑳᖅᓯᒪᔪᓂᒃ, 
ᐱᕋᔭᒃᑕᐅᓯᒪᒃᐸᑕᓘᓐᑦ ᑕᒻᒪᖅᑕᖅᓯᒪᒃᐸᑕᓘᓐᑦ, ᐋᖅᑭᒃᓯᒪᓂᖏᑦ ᑕᒻᒪᖅᓯᒪᔪᖅᓯᐅᖅᐸᒃᖢᑕᓗ ᐊᑦᑕᕐᓇᖅᑐᒦᑦᑐᓂᒃ, 
ᐱᕙᒃᖢᑎᒍᓪᓗ ᖃᐅᔨᔭᐅᔪᑦ ᑕᒻᒪᖅᓯᒪᓂᖏᓐᓂᒃ ᒻᒪᒃᑐᑦ ᑐᙵᕕᒋᔭᐅᔪᓐᓇᖅᑐᓄᑦ ᐃᓱᒪᒋᔭᑦᑎᓐᓄᑦ. ᐊᑦᑕᕐᓇᕐᓂᖓ 
ᖃᐅᔨᔭᐅᙱᑉᐸᑕ ᑕᒻᒪᖅᓯᒪᔪᖅᑕᖃᕐᓂᖅᑎᓪᓗᒍ ᐱᕋᔭᒃᑕᐅᓂᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐱᔭᕆᑐᓂᖅᓴᐅᓲᖑᕗᑦ 
ᑕᒻᒪᖅᓯᒪᔪᑦ ᐱᔭᕆᐊᑭᓐᓂᖅᓴᐅᓪᓗᑎᒃ, ᐱᕋᔭᒃᑕᐅᓯᒪᔪᑦ ᐊᖏᖃᑎᒌᒍᑕᐅᓯᒫᓂᑐᐃᓐᓇᕆᐊᖃᕐᓂᖏᓐᓄᑦ, ᐊᑎᓕᐅᕈᓯᖅ 
ᐃᔾᔪᐊᖅᑕᐅᓗᓂ ᐊᑎᓕᐅᖅᓯᒪᑐᐃᓐᓇᕆᐊᖃᕐᓂᖏᓐᓄᑦ, ᐱᕆᓗᑎᒃ ᑭᑭᑦᑎᕙᒡᓗᑎᒃ, ᐅᓂᒃᑲᐅᓯᐅᔪᑦ ᑕᒻᒪᖅᓯᒪᓗᑎᒃ, 
ᐱᓕᕆᕝᕕᖕᒥᓪᓘᓐᑦ ᐊᐅᓚᑕᐅᓂᖏᑦ ᖄᖏᐅᑎᓯᒪᓗᑎᒃ. 

• ᖃᐅᔨᓴᕋᓱᐊᖅᑎᓪᓗᒋᑦ ᑕᒻᒪᙱᒃᑲᓗᐊᕐᒪᖔᑕ ᐊᐅᓚᑕᐅᔪᓂ ᐸᕐᓇᒃᑕᐅᓯᒪᔭᕆᐊᖃᖅᑐᑦ ᑲᑎᒪᔨᓄᑦ ᐃᓱᒪᒋᔭᕆᐊᖃᖅᑐᓂᒃ 
ᓴᐃᔨᒻᒪᕆᐅᑉ ᐱᔾᔪᑎᖓᓅᖓᒐᓗᐊᕐᒪᖔᑕ, ᑭᓯᐊᓂ ᓇᓗᓇᐃᑦᑎᐊᕆᐊᓕᑦ ᐃᓱᒪᒋᔭᖏᑦ. 

• ᖃᐅᔨᓴᕐᓗᒋᑦ ᒻᒪᖕᓂᖏᑦ ᑮᓇᐅᔭᓕᕆᔾᔪᑎᓄᑦ ᐊᑐᐊᒐᑦ ᐊᑐᖅᑕᐅᓲᑦ ᒻᒪᖕᓂᕆᔭᖏᓪᓗ ᑮᓇᐅᔭᓕᕆᔾᔪᑎᓄᑦ 
ᒥᒃᓴᐅᑦᑎᓯᒪᔪᑦ ᐊᒃᑐᐊᓂᓖᓪᓗ ᓴᖅᑭᑕᐅᔪᑦ ᐊᐅᓚᑦᑎᔨᓄᑦ.  

• ᐋᖅᑭᒡᓗᒋᑦ ᐊᐅᓚᑦᑎᔨᒧᑦ ᐊᑐᖅᑕᐅᓲᑦ ᒻᒪᖕᓂᖏᑦ ᒪᓕᒡᓗᒋᑦ ᐃᓱᒫᓘᑕᐅᔪᑦ ᑐᙵᕕᖏᑦ ᑮᓇᐅᔭᓕᕆᔾᔪᑎᓂᒃ ᐊᒻᒪ, 
ᑐᙵᕕᒋᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐱᔭᐅᓯᒪᔪᑦ, ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᓇᓗᓇᖅᐸᑕ ᐱᑕᖃᖅᐸᒌᖅᑐᓄᑦ 
ᖃᓄᐃᑦᑑᓂᖏᓐᓄᓪᓘᓐᑦ ᐅᔾᔨᕐᓇᖅᑐᒥᒃ ᓇᓗᓕᖅᑕᐅᔪᑦ ᑲᑎᒪᔨᓄᑦ ᐱᔪᓐᓇᕐᓂᕆᔭᐅᔪᑦ ᐃᓱᒫᓘᑕᐅᔪᒧᑦ 
ᐱᓕᕆᐊᖑᐃᓐᓇᕈᓐᓇᖁᓪᓗᒋᑦ. ᐋᖅᑭᒃᓯᒍᑦᑕ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᓇᓗᓇᐃᓐᓇᕐᓗᑎᒃ, ᑕᒻᒪᖅᓯᒪᔪᖅᓯᐅᖅᑎᑉ 
ᐅᓂᒃᑳᖏᑦ ᐱᓕᕆᖃᑦᑕᖁᔭᐅᕗᑦ ᐊᒃᑐᐊᓂᓖᑦ ᓴᖅᑭᑕᐅᔪᓄᑦ ᑮᓇᐅᔭᑦ ᐅᓂᒃᑳᓂᒃ ᐅᕝᕙᓘᓐᑦ ᓴᖅᑭᑕᐅᔪᑦ 
ᒻᒪᙱᑉᐸᑕ, ᐋᖅᑭᒋᐊᕈᑕᐅᓗᑎᒃ ᐃᓱᒪᒋᔭᑦᑎᓐᓄᑦ. ᐋᖅᑭᒃᑕᕗᑦ ᑐᙵᕕᖃᓲᖑᕗᑦ ᑕᒻᒪᖅᓯᒪᔪᖅᓯᐅᖅᑎᑉ ᖃᐅᔨᔭᖏᓐᓂᒃ 
ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᓕᐊᕆᓚᐅᖅᑕᖏᑦ ᐅᑎᕐᕕᒋᓗᒋᑦ. ᑭᓯᐊᓂ, ᓯᕗᓂᒃᓴᑦᑎᓐᓂ ᐱᓕᕆᐊᑦ ᐅᕝᕙᓘᓐᑦ 
ᖃᓄᐃᑦᑑᓂᖏᑦ ᐱᔾᔪᑕᐅᑐᐃᓐᓇᕆᐊᖃᖅᐳᑦ ᑲᑎᒪᔨᓄᑦ ᐱᓕᕇᓐᓇᕋᓱᒃᑲᓗᐊᖅᐸᒍ ᐃᓱᒫᓘᑕᐅᓂᖓᓄᑦ. 

• ᖃᐅᔨᓴᕐᓗᒋᑦ ᐊᑕᖏᕐᓗᒍ ᐅᓂᒃᑲᐅᓯᐅᔪᑦ, ᐋᖅᑭᒃᓯᒪᓂᖓ ᐃᓗᓕᖅᑕᖏᓪᓗ ᑮᓇᐅᔭᑦ ᐅᓂᒃᑳᓕᐊᓂᒃ, 
ᓴᖅᑭᑕᐅᔪᓪᓗ, ᑖᒃᑯᐊᓗ ᑮᓇᐅᔭᑦ ᐅᓂᒃᑲᐅᓯᐅᔪᑦ ᒪᓕᒃᑲᓗᐊᕐᒪᖔᑕ ᓇᓗᓇᐃᖅᓯᒪᔪᑦ ᓄᐊᑕᐅᔪᓄᑦ 
ᐱᓕᕆᐊᖑᓯᒪᔪᓄᓪᓗ ᐱᐅᓯᖃᕐᓗᑎᒃ ᐊᔾᔨᒌᒃᑎᑦᑎᔪᓂᒃ. 

ᑐᓴᐅᒪᑎᑦᑎᓲᖑᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐱᔾᔪᑎᒋᓗᒋᑦ, ᐊᓯᖏᓪᓘᒐᓗᐊᖅ, ᐸᕐᓇᒃᑕᐅᓯᒪᔪᑦ 
ᐱᓕᕆᐊᒃᓴᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᖃᐅᔨᔭᐅᓯᒪᔪᓄᑦ, ᐃᓚᒋᔭᐅᓗᑎᒃ ᐅᔾᔨᕐᓇᖅᑐᑦ ᒻᒪᙱᓪᓕᐅᕈᑕᐅᓯᒪᔪᑦ 
ᐊᕐᓇᐃᑦ ᑲᑎᒪᔨᖏᓐᓂᒃ ᐊᐅᓚᑕᐅᔪᑦ ᓇᓗᓇᐃᖅᑕᕗᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ.  

ᐊᑐᐃᓐᓇᐅᑎᑦᑎᓲᖑᒋᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᔨᓄᑦ ᑎᑎᖅᑲᖅᑕᖃᖅᖢᓂ ᒪᓕᒃᓯᒪᓂᑦᑎᓐᓂ ᒻᒪᒃᑐᓄᑦ 
ᐱᔭᐅᔭᕆᐊᓕᖕᓄᑦ ᐱᔾᔪᑎᓕᖕᓂ ᐃᓛᒃᑰᖅᑐᓂᒃ, ᑐᓴᐅᒪᑎᑦᑎᓗᑕᓗ ᖃᓄᓕᒫᖅ ᐱᓕᕆᖃᑎᒌᒍᑕᐅᔪᓂᒃ ᐊᓯᖏᓐᓂᒡᓗ 
ᐱᔾᔪᑕᐅᔪᓂᒃ ᑲᒪᒋᔪᓐᓇᕋᓱᒋᔭᐅᔪᑦ ᐃᓛᒃᑰᖅᑎᓪᓗᑕ, ᐊᔪᕐᓇᙱᑦᑕᕌᖓᓪᓗ, ᐊᒃᑐᐊᓂᓖᑦ ᓴᐳᔾᔨᔾᔪᑎᒃᓴᑦ. 

ᐅᓂᒃᑳᓕᐊᑦ ᐊᓯᖏᑦ ᒪᓕᒐᖅᑎᑦ ᐊᒻᒪ ᐊᐅᓚᑕᐅᖁᔭᐅᔪᑦ 
ᐱᖁᔭᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ ᐅᓂᒃᑳᓕᐅᖃᑦᑕᖅᐳᒍᑦ ᐃᓱᒪᒋᔭᑦᑎᓐᓂ, ᑲᓇᑕᒥᐅᑉ 
ᓇᖕᒥᓂᖃᖅᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂᒃ ᒪᓕᒃᑲᓗᐊᕐᒪᖔᑕ ᐅᑭᐅᕐᒥ ᐊᑐᖅᑕᐅᕗᖅ ᑕᐃᒪᙵᓕᒫᑦ 
ᒪᓕᒃᐸᒃᖢᑎᒃ ᐊᕐᕌᒍᒥᑦ. 

ᐅᓂᒃᑳᓕᐅᒃᑲᓐᓂᖃᑦᑕᖅᐳᒍᑦ ᒪᓕᒡᓗᒍ ᑮᓇᐅᔭᓕᕆᔾᔪᑎᑦ ᐊᐅᓚᑦᑎᔾᔪᑎᓄᑦ ᐱᖁᔭᕐᒧᑦ ᓄᓇᕗᒻᒥ, ᐃᓱᒪᒋᔭᕗᑦ, 
ᑎᑎᕋᖅᑕᐅᑦᑎᐊᕋᓗᐊᕐᒪᖔᑕ ᑲᑎᒪᔨᓄᑦ, ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᐊᖏᖅᑕᐅᓯᒪᓗᑎᑦ ᐊᒻᒪ ᑕᐅᖅᓰᔾᔪᑕᐅᔪᑦ 
ᓇᓗᓇᐃᕋᓗᐊᕐᒪᖔᑎᒍᑦ, ᓇᓗᓇᐃᖅᑕᐅᓯᒪᔪᐃᓐᓇᐅᓗᑎᒃ ᐱᔪᓐᓇᐅᑎᓕᖕᓄᑦ ᑲᑎᒪᔨᓄᑦ. 

 
ᐃᖃᓗᐃᑦ, ᓄᓇᕗᑦ ᐸᐃᑉᖅᑖᖅᓯᒪᔪᑦ ᓴᐃᔨᒻᒪᕇᑦ 
ᓅᕙᐃᒻᕙ 22, 2023 Lester Landau Accounting Professional Corp. 

• ᖃᐅᔨᓴᕐᓗᒋᑦ ᐊᑕᖏᕐᓗᒍ ᐅᓂᒃᑲᐅᓯᐅᔪᑦ, ᐋᖅᑭᒃᓯᒪᓂᖓ ᐃᓗᓕᖅᑕᖏᓪᓗ ᑮᓇᐅᔭᑦ ᐅᓂᒃᑳᓕᐊᓂᒃ, 
ᓴᖅᑭᑕᐅᔪᓪᓗ, ᑖᒃᑯᐊᓗ ᑮᓇᐅᔭᑦ ᐅᓂᒃᑲᐅᓯᐅᔪᑦ ᒪᓕᒃᑲᓗᐊᕐᒪᖔᑕ ᓇᓗᓇᐃᖅᓯᒪᔪᑦ ᓄᐊᑕᐅᔪᓄᑦ 
ᐱᓕᕆᐊᖑᓯᒪᔪᓄᓪᓗ ᐱᐅᓯᖃᕐᓗᑎᒃ ᐊᔾᔨᒌᒃᑎᑦᑎᔪᓂᒃ. 

ᑐᓴᐅᒪᑎᑦᑎᓲᖑᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐱᔾᔪᑎᒋᓗᒋᑦ, ᐊᓯᖏᓪᓘᒐᓗᐊᖅ, ᐸᕐᓇᒃᑕᐅᓯᒪᔪᑦ 
ᐱᓕᕆᐊᒃᓴᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᖃᐅᔨᔭᐅᓯᒪᔪᓄᑦ, ᐃᓚᒋᔭᐅᓗᑎᒃ ᐅᔾᔨᕐᓇᖅᑐᑦ ᒻᒪᙱᓪᓕᐅᕈᑕᐅᓯᒪᔪᑦ 
ᐊᕐᓇᐃᑦ ᑲᑎᒪᔨᖏᓐᓂᒃ ᐊᐅᓚᑕᐅᔪᑦ ᓇᓗᓇᐃᖅᑕᕗᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ.  

ᐊᑐᐃᓐᓇᐅᑎᑦᑎᓲᖑᒋᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᔨᓄᑦ ᑎᑎᖅᑲᖅᑕᖃᖅᖢᓂ ᒪᓕᒃᓯᒪᓂᑦᑎᓐᓂ ᒻᒪᒃᑐᓄᑦ 
ᐱᔭᐅᔭᕆᐊᓕᖕᓄᑦ ᐱᔾᔪᑎᓕᖕᓂ ᐃᓛᒃᑰᖅᑐᓂᒃ, ᑐᓴᐅᒪᑎᑦᑎᓗᑕᓗ ᖃᓄᓕᒫᖅ ᐱᓕᕆᖃᑎᒌᒍᑕᐅᔪᓂᒃ ᐊᓯᖏᓐᓂᒡᓗ 
ᐱᔾᔪᑕᐅᔪᓂᒃ ᑲᒪᒋᔪᓐᓇᕋᓱᒋᔭᐅᔪᑦ ᐃᓛᒃᑰᖅᑎᓪᓗᑕ, ᐊᔪᕐᓇᙱᑦᑕᕌᖓᓪᓗ, ᐊᒃᑐᐊᓂᓖᑦ ᓴᐳᔾᔨᔾᔪᑎᒃᓴᑦ. 

ᐅᓂᒃᑳᓕᐊᑦ ᐊᓯᖏᑦ ᒪᓕᒐᖅᑎᑦ ᐊᒻᒪ ᐊᐅᓚᑕᐅᖁᔭᐅᔪᑦ 
ᐱᖁᔭᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ ᐅᓂᒃᑳᓕᐅᖃᑦᑕᖅᐳᒍᑦ ᐃᓱᒪᒋᔭᑦᑎᓐᓂ, ᑲᓇᑕᒥᐅᑉ 
ᓇᖕᒥᓂᖃᖅᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂᒃ ᒪᓕᒃᑲᓗᐊᕐᒪᖔᑕ ᐅᑭᐅᕐᒥ ᐊᑐᖅᑕᐅᕗᖅ ᑕᐃᒪᙵᓕᒫᑦ 
ᒪᓕᒃᐸᒃᖢᑎᒃ ᐊᕐᕌᒍᒥᑦ. 

ᐅᓂᒃᑳᓕᐅᒃᑲᓐᓂᖃᑦᑕᖅᐳᒍᑦ ᒪᓕᒡᓗᒍ ᑮᓇᐅᔭᓕᕆᔾᔪᑎᑦ ᐊᐅᓚᑦᑎᔾᔪᑎᓄᑦ ᐱᖁᔭᕐᒧᑦ ᓄᓇᕗᒻᒥ, ᐃᓱᒪᒋᔭᕗᑦ, 
ᑎᑎᕋᖅᑕᐅᑦᑎᐊᕋᓗᐊᕐᒪᖔᑕ ᑲᑎᒪᔨᓄᑦ, ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᐊᖏᖅᑕᐅᓯᒪᓗᑎᑦ ᐊᒻᒪ ᑕᐅᖅᓰᔾᔪᑕᐅᔪᑦ 
ᓇᓗᓇᐃᕋᓗᐊᕐᒪᖔᑎᒍᑦ, ᓇᓗᓇᐃᖅᑕᐅᓯᒪᔪᐃᓐᓇᐅᓗᑎᒃ ᐱᔪᓐᓇᐅᑎᓕᖕᓄᑦ ᑲᑎᒪᔨᓄᑦ. 

 
ᐃᖃᓗᐃᑦ, ᓄᓇᕗᑦ ᐸᐃᑉᖅᑖᖅᓯᒪᔪᑦ ᓴᐃᔨᒻᒪᕇᑦ 
ᓅᕙᐃᒻᕙ 22, 2023 Lester Landau Accounting Professional Corp. 

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᑮᓇᐅᔭᖁᑎᖏᑦ ᓄᐃᓕᕐᒪᖔᑕ ᑎᑎᕋᖅᓯᒪᔪᑦ  
 ᐱᒋᐊᖅᖢᒍ ᒫᑦᓯ 31, 2023-ᒥ  
   
   2023   2022  

ᑮᓇᐅᔭᓕᕆᔾᔪᑎᑦ ᐱᖁᑎᓄᑦ    
  ᑮᓇᐅᔭᑦ ᓚᐅᑦᑖᖅᓯᒪᓂᖏᓪᓗ  $ 214,593  $ 151,328  
  ᐱᖁᑎᓄᑦ ᐱᔨᑦᑎᕈᑎᓄᑦ ᑖᒃᓯᔭᕈᑎᓄᑦ ᑮᓇᐅᔭᖅᑖᖑᔪᑦ   12,616   8,109  
  227,209   159,437  

ᐊᓕᒃᓴᑦ    
  ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ   148,536   39,326  
  ᒐᕙᒪᒃᑯᑦ ᐊᑭᓕᐅᑎᖏᑦ ᐊᑭᓕᕆᐊᓖᑦ   6,268   38,417  
  ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ   68,919   68,919  
  223,723   146,662  
 
ᐲᔭᐃᕝᐅᓚᐅᖅᑎᓪᓗᒋᑦ ᑮᓇᐅᔭᖁᑎᒋᔭᐅᔪᑦ   3,486   12,775  

ᑮᓇᐅᔭᖅᑎᑦ ᑲᒪᒋᒋᐊᙱᑦᑐᑦ ᐱᖁᑎᑦ    
  ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ   6,339   2,000  
   
ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ  $ 9,825  $ 14,775  
 
ᐱᓕᕆᐊᖑᓂᐊᖅᑐᑦ (ᓇᓗᓇᐃᖅᓯᔾᔪᑎ 5) 
 
ᐊᖏᖅᑕᐅᓯᒪᔪᑦ ᑲᑎᒪᔨᓄᑦ:   

  ᑲᑎᒪᔨ 

  ᑲᑎᒪᔨ 
ᐋᒻᐳ ᐊᒡᓘᒃᑲᖅ 
ᐊᖓᔪᖅᑳᖅ

ᑮᑎ ᒦ ᐊᓇᕈᐊᖅ−ᑕᓐᕗᑦ
ᑲᑎᒪᔨ



ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-202322

 

6 

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᐅᓂᒃᑳᓕᐊᖅ ᐊᐅᓚᑕᐅᔪᓂ ᐊᒻᒪ ᓄᐊᑕᐅᔪᓂ ᑮᓇᐅᔭᕐᓂᑦ ᐊᒥᐊᒃᑯᑦ  
 ᐅᑭᐅᖓᑕ ᓄᐊᓄᑦ ᑎᑭᖦᖢᒍ ᒫᔾᔨ, 31 2023−ᒧᑦ  

 

 
 ᑮᓇᐅᔭᑦ 
ᐊᑐᖅᑐᒃᓴᑦ

  
 ᐊᑐᓪᓚᕆᒃᑐ

ᕕᓂᑦ  
 ᐊᑐᓪᓚᕆᒃᑐ

ᕕᓂᑦ  
   2023   2023   2022  

 
(ᓴᖅᑕᐅᓯᒪ

ᙱᑦᑐᑦ)   

ᑮᓇᐅᔭᖅᑖᕆᔭᐅᕙᓪᓕᐊᔪᑦ     
  ᓄᓇᕗᑦ ᒐᕙᒪᖓᑦ − ᐃᓄᓕᕆᔨᒃᑯᑦ     
   ᑮᓇᐅᔾᔭᒃᓴᖅᑕᐅᔪᓪᓗᐊᑕᑦ  $ 370,000  $ 370,000  $ 370,000  
   ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ  -   -   (43,698)  
 
-     370,000   370,000   326,302  

ᐊᓕᐅᑎᑦ     
 ᐊᑭᓕᒃᓴᑐᖃᑦ   -   -   10,292  
  ᑲᑎᒪᔾᔪᓯᐊᑦ   10,600   24,175   7,438  
  ᓇᓪᓕᐅᒃᑯᒫᑦ   -   1,921   2,119  
  ᕿᑐᕐᖏᐅᕈᑎᑦ ᐊᒻᒪ ᑮᓇᐅᔭᒃᑯᕕᖕᒧᑦ ᐊᑭᓕᒃᓴᑦ   420   2,988   3,393  
  ᑭᓱᑐᐃᓐᓇᕐᓄᑦ   1,200   -   -  
  ᑎᑎᕋᕐᕕᓕᕆᓂᖅ ᐊᐅᓚᑦᑎᔨᓪᓗ   3,720   15,403   15,466  
  ᑎᑎᕋᕐᕕᖕᒥ ᐱᖁᑎᒋᔭᐅᔪᓄᑦ   -   29,318   4,937  
  ᐱᓕᕆᔨᓪᓚᕆᖕᓄᑦ ᐊᑭᓕᖅᓱᒐᒃᓴᑦ   17,350   23,538   22,210  
  ᐱᓕᕆᐊᖑᔪᒧᑦ ᐱᓕᕆᔾᔪᑎᒃᓴᑦ ᐱᖁᑎᓪᓗ   9,000   7,970   4,892  
  ᐃᒡᓗᒧᑦ ᐊᑐᖅᑐᐊᕈᑎᑦ   27,840   28,075   27,183  
  ᑮᓇᔾᔭᒃᑦ ᐊᒻᒪ ᑮᓇᐅᔭᓕᐊᑦ   233,570   180,144   216,599  
  ᑐᓴᐅᒪᔪᓕᕆᔾᔪᑎᓄᑦ   11,400   8,430   10,981  
  ᑐᑭᓕᐅᖅᑕᐅᔪᑦ ᐊᒻᒪ ᐱᖁᑎᓄᑦ ᐊᑐᖅᑐᐊᖅᑕᐅᔪᑦ   2,400   15,778   -  
  ᖃᖓᑦᑕᐅᑎᓄᑦ   52,500   37,210   792  
  370,000   374,950   326,302  

ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ 
ᐊᓕᖅᓱᕆᐊᓕᖕᓂ  -   (4,950)   -  

ᓄᐊᑕᐅᓯᒪᔪᑦ ᐊᒥᐊᒃᑯᑦ, ᐱᒋᐊᕐᓂᖓ  14,775   14,775   14,775  

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ, ᒪᑐᑎᓪᓗ $ 14,775  $ 9,825  $ 14,775  

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᐅᓂᒃᑳᓕᐊᖅ ᐊᓯᔾᔨᖅᑐᓄᑦ ᐲᔭᐃᕝᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ  
 ᐅᑭᐅᖓᑕ ᓄᐊᓄᑦ ᑎᑭᖦᖢᒍ ᒫᔾᔨ, 31 2023−ᒧᑦ  

 

 
 ᑮᓇᐅᔭᑦ 
ᐊᑐᖅᑐᒃᓴᑦ

  
 ᐊᑐᓪᓚᕆᒃᑐ

ᕕᓂᑦ  
 ᐊᑐᓪᓚᕆᒃᑐ

ᕕᓂᑦ  
   2023   2023   2022  

  
(ᓴᖅᑕᐅᓯᒪ

ᙱᑦᑐᑦ)   

ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ 
ᐊᓕᖅᓱᕆᐊᓕᖕᓂ  $ (4,950)  $ (4,950)  $ -  

     

  
ᐊᑭᒃᖠᒋᐊᖅᑐᑦ (ᐊᑭᑦᑐᕆᐊᖅᑐᑦ) ᐊᑭᓕᖅᐸᒌᖅᓯᒪᔪᑦ 

ᐊᑭᓕᕆᐊᓕᖕᓄᑦ   -   (4,339)   3,317  
 
ᐊᑦᑐᕆᐊᖅᑐᑦ (ᐊᒃᖠᒋᐊᖅᑐᑦ) ᐲᔭᐃᕝᐅᓯᒪᓪᓗᑎᒃ 

ᑮᓇᐅᔭᖁᑎᒋᔭᐅᔪᑦ  (4,950)   (9,289)   3,317  

ᐲᔭᐃᕝᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, 
ᐱᒋᐊᕐᓂᖓ  12,775   12,775   9,458  

ᐲᔭᐃᕝᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, 
ᐱᒋᐊᕐᓂᖓ $ 7,825  $ 3,486  $ 12,775  

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᐅᓂᒃᑳᓕᐊᖅ ᑮᓇᐅᔭᑦ ᐃᖏᕐᕋᓂᖓ  
 ᐅᑭᐅᖓᑕ ᓄᐊᓄᑦ ᑎᑭᖦᖢᒍ ᒫᔾᔨ, 31 2023−ᒧᑦ  
   
   2023   2022  

ᐊᐅᓚᑕᐅᔪᑦ    
  ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ ᐊᑭᓕᖅᓱᕆᐊᓕᖕᓂ  $ (4,950)  $ -  
ᑮᓇᐅᔭᖃᖅᑎᑕᐅᑎᓪᓗᒋᑦ (ᐊᑐᖅᑕᐅᔪᑦ) ᐊᓯᔾᔨᖅᑐᑦ ᑮᓇᐅᔭᖅᑕᖃᙱᑎᓪᓗᒍ 
ᐱᓕᕆᐊᖑᔪᒥᑦ ᐊᑭᑐᔫᑎᓄᑦ:    
  ᐱᖁᑎᓄᑦ ᐱᔨᑦᑎᕈᑎᓄᑦ ᑖᒃᓯᔭᕈᑎᓄᑦ ᑮᓇᐅᔭᖅᑖᖑᔪᑦ   (4,507)   8,969  
  ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ   (4,339)   3,317  
  ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ   109,210   14,167  
  ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ   -   (42,672)  
  ᒐᕙᒪᒃᑯᑦ ᐊᑭᓕᐅᑎᖏᑦ ᐊᑭᓕᕆᐊᓖᑦ   (32,149)   31,050  
 
ᐅᓄᖅᓯᔪᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᒃᓴᓕᐊᕈᑎᓪᓗ  63,265   14,831  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᐱᒋᐊᕈᑎᑦ  151,328   136,497  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᒪᑐᑎᓪᓗ $ 214,593  $ 151,328  

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᐅᓂᒃᑳᓕᐊᖅ ᑮᓇᐅᔭᑦ ᐃᖏᕐᕋᓂᖓ  
 ᐅᑭᐅᖓᑕ ᓄᐊᓄᑦ ᑎᑭᖦᖢᒍ ᒫᔾᔨ, 31 2023−ᒧᑦ  
   
   2023   2022  

ᐊᐅᓚᑕᐅᔪᑦ    
  ᖄᖏᐅᑎᓯᒪᔪᑦ (ᐊᒥᒐᖅᑐᑦ) ᑮᓇᐅᔭᖁᑎᒋᔭᐅᔪᓂ ᐊᑭᓕᖅᓱᕆᐊᓕᖕᓂ  $ (4,950)  $ -  
ᑮᓇᐅᔭᖃᖅᑎᑕᐅᑎᓪᓗᒋᑦ (ᐊᑐᖅᑕᐅᔪᑦ) ᐊᓯᔾᔨᖅᑐᑦ ᑮᓇᐅᔭᖅᑕᖃᙱᑎᓪᓗᒍ 
ᐱᓕᕆᐊᖑᔪᒥᑦ ᐊᑭᑐᔫᑎᓄᑦ:    
  ᐱᖁᑎᓄᑦ ᐱᔨᑦᑎᕈᑎᓄᑦ ᑖᒃᓯᔭᕈᑎᓄᑦ ᑮᓇᐅᔭᖅᑖᖑᔪᑦ   (4,507)   8,969  
  ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ   (4,339)   3,317  
  ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ   109,210   14,167  
  ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ   -   (42,672)  
  ᒐᕙᒪᒃᑯᑦ ᐊᑭᓕᐅᑎᖏᑦ ᐊᑭᓕᕆᐊᓖᑦ   (32,149)   31,050  
 
ᐅᓄᖅᓯᔪᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᒃᓴᓕᐊᕈᑎᓪᓗ  63,265   14,831  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᐱᒋᐊᕈᑎᑦ  151,328   136,497  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᒪᑐᑎᓪᓗ $ 214,593  $ 151,328  



ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ ᖃᐅᔨᓴᕈᑎᕕᓂᓪᓗ 2022-202324

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ 

ᐅᑭᐅᖓᑕ ᓄᐊᓄᑦ ᑎᑭᖦᖢᒍ ᒫᔾᔨ, 31 2023−ᒧᑦ 

1. ᑲᑎᒪᔩᑦ ᓄᐃᑦᑑᓂᖏᑦ 

ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑎᒪᔨᑖᓚᐅᖅᓯᒪᕗᑦ ᑕᐃᑲᙶᖅᑐᒥᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᓄᑦ ᐱᖁᔭᕐᒥ ᐊᐃᕆᓕ 
1, 1999-ᒥ, ᐋᖅᑭᒋᐊᑕᐅᓚᐅᖅᓯᒪᕗᖅ ᒫᑦᓯ 22, 2005−ᒥ, ᐊᒻᒪ ᐊᐅᓚᑕᐅᔪᑦ ᐱᒋᐊᖅᖢᑎᒃ ᐊᐃᕆᓕ 1, 2001-ᒥ 
ᑕᐃᑲᑉᐳᖅ ᓇᓗᓇᐃᒃᑯᑕᕐᒥᑦ A ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔪᓂ ᒪᓕᒋᐊᖃᖅᑐᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 
ᐱᖁᔭᕐᒥᑦ.  ᑲᑎᒪᔨᑦ ᒪᓕᒋᐊᖃᖅᐳᑦ ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ ᐊᒻᒪ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᐊᒐᕐᒧᑦ.  ᑲᑎᒪᔨᑦ ᐱᔾᔪᑎᐊ ᐱᕙᓪᓕᐊᖁᓪᓗᒍ ᐱᖃᑕᐅᑦᑎᐊᖃᑦᑕᖁᓪᓗᒋᑦ 
ᐊᕐᓇᐃᑦ ᐊᒻᒪ ᓯᕗᒻᒧᐊᒃᓴᐃᓗᑎᑦ ᐊᓯᔾᔨᖅᓯᒪᓕᖅᑎᓪᓗᒋᑦ ᐃᓄᐃᑦ, ᒪᓕᒐᖅᑎᒍᑦ ᐊᒻᒪ ᑮᓇᐅᔾᔭᒃᓴᕐᓗᑎᑦ ᐃᓱᐊᓂ. 

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ 

ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐱᖃᑕᐅᕗᑦ ᑲᑎᒪᔨᓄᑦ ᒪᓕᒡᓗᒍ ᑲᓇᑕᒥᐅᑦ ᓇᖕᒥᓂᖃᖅᑎᓄᑦ ᑮᓇᐅᔭᓕᕆᓂᕐᒧᑦ 
ᐊᑐᖅᑕᐅᓲᖑᔪᑦ ᐱᖃᑕᐅᕗᑦ ᐊᑐᖅᑕᐅᓂᖓ ᑭᒃᑯᑐᐃᓐᓇᕐᓄᑦ ᓇᖕᒥᓂᖃᖅᑎᓄᑦ ᐅᖃᓕᒫᒐᕐᒥᑦ ᐃᓚᖓ PS 4200 - PS 
4270 ᐊᑐᐃᓐᓇᐅᕗᑦ ᒐᕙᒪᒃᑯᓐᓄᑦ ᑮᓇᐅᔾᔭᒃᓴᕋᓱᐊᖅᑎᐅᙱᑦᑐᑦ ᑲᑐᔾᔨᖃᑎᒌᓄᑦ.  ᐅᑯᐊ ᓇᐃᖅᓯᒪᔪᑦ 
ᐊᑐᕆᐊᖃᓪᓚᕆᒃᑐᓂ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ: 

(a) ᓇᓚᐅᑦᑖᕈᑎᐅᑦᑕᖅᑐᑦ 
ᐱᕙᒌᕋᓱᐊᖅᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕋᓱᒃᑎᓪᓗᒋᑦ ᒪᓕᒋᐊᖃᖅᐳᑦ ᑲᓇᑕᐅᑉ ᓇᖕᒥᓂᖃᖅᑎᓄᑦ ᑮᓇᐅᔭᑦ 
ᐊᑐᖅᑕᐅᖁᔭᐅᓯᒪᕗᑦ ᐊᐅᓚᑦᑎᔨᑦ ᓇᓚᒃᑖᕐᓗᑎᑦ ᑲᖐᒋᔭᐅᔪᑦ ᐅᓂᒃᑳᓕᐅᕆᐊᖃᖅᑐᑦ ᐱᖁᑎᑦ ᐊᒻᒪ ᐊᑭᓕᒃᓴᑦ, 
ᓴᖅᑭᑕᐅᓂᖏᑦ ᐅᓪᓗᖏᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᖏᓐᓂᑦ ᐊᑭᖏᓪᓗ ᑮᓇᐅᔾᔭᒃᓴᐅᑕᐅᔪᑦ ᐊᒻᒪ ᐊᑭᓕᒃᓴᑦ ᐊᕐᕌᒍᒥ.  
ᑐᑭᓕᐅᖅᑕᐅᓯᒪᓗᑎᑦ ᐱᔾᔪᑎᑦ ᓲᕐᓗ ᓇᓚᐅᑦᑖᖅᓯᒪᔪᑦ ᐊᒻᒪ ᑲᖐᒋᔭᐅᔪᑦ ᐱᖃᑕᐅᓪᓗᑎᑦ ᐊᑭᓪᓗᐊᖏᑦ ᑮᓇᐅᔭᑦ 
ᐅᑎᖅᑐᒃᓴᑦ.  ᐱᔾᔪᑎᓪᓚᕆᖏᑦ ᐊᔾᔨᒌᙱᑐᐃᓐᓇᕆᐊᖃᕐᒪᑕ ᓇᓚᐅᑦᑖᖅᓯᒪᔪᑦ. 

(b) ᑮᓇᐅᔭᓕᕆᔾᔪᑦ 
ᑲᑎᒪᔨᑦ ᒻᒪᒃᑐᒥᑦ ᐱᓕᕆᐊᖃᕋᓱᒃᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ ᐊᒻᒪ ᐊᑭᓕᒐᒃᓴᓂ. ᑕᐃᒪᓕ ᑲᑎᒪᔨᐅᔪᑦ ᑕᒪᐃᓐᓂᒃ 
ᑮᓇᐅᔭᓕᕆᔾᔪᑎᑦ ᓇᖕᒥᓂᖃᐅᑎᒋᔭᒥᓂᒃ ᐊᒻᒪᓗ ᑮᓇᐅᔭᓕᕆᔾᔪᑎᑦ ᐊᑭᓕᒃᓴᖁᑎᒋᔭᒥᓂᒃ ᐊᑭᑭᒡᓕᕙᓪᓕᐊᓂᖏᓐᓄᑦ 
ᐊᑭᒋᓇᔭᖅᑕᖏᑦ ᒪᓕᒃᖢᒋᑦ ᖃᐅᔨᒋᐊᖃᑦᑕᓚᐅᖅᐳᑦ, ᐃᓚᐅᑎᓐᓇᒋᑦ ᓄᐃᒋᐊᕐᖓᐅᑎᒋᓚᐅᖅᑕᖏᑦ ᐊᒻᒪᓗ 
ᓇᓕᖅᑲᐅᑎᓪᓗᒋᑦ ᓇᐅᑦᑎᐅᒪᔪᑦ ᐅᖃᖅᑕᐅᓯᒪᓪᓗᑎᒃ ᓂᐅᕐᕈᑎᖃᖃᑦᑕᕐᓂᕐᒧᑦ, ᑕᒪᒃᑯᐊᓕ ᖃᐅᔨᒋᐊᖅᑕᐅᕙᖕᒪᑕ 
ᐊᔾᔨᒌᒃᑎᑕᐅᓪᓗᑎᒃ ᖃᔅᓯᑐᕋᔭᕐᓂᖏᑎᒍᑦ ᐱᓕᕆᐊᖑᕙᒃᖢᑎᒃ. 

ᑮᓇᐅᔭᓕᕆᓂᕐᒥ ᓇᖕᒥᓂᖁᑎᒋᔭᐅᔪᑦ ᖃᐅᔨᒋᐊᖅᑕᐅᕙᖕᓂᖏᑦ ᐊᑭᓕᖅᑐᒐᐅᕙᓪᓕᐊᓂᖏᑦ ᒪᓕᒃᖢᒋᑦ ᐃᓚᖃᖅᖢᒋᑦ 
ᑮᓇᐅᔭᓪᓚᑦᑖᓂᒃ ᐊᒻᒪᓗ ᐅᑎᖅᑐᒃᓴᓂᒃ. ᑮᓇᐅᔭᓕᕆᓂᕐᒧᑦ ᐊᑭᓕᒃᓴᐃᑦ ᖃᐅᔨᒋᐊᖅᑕᐅᕙᒃᐳᑦ 
ᐊᑭᓕᖅᑐᒐᐅᕙᓪᓕᐊᓂᖏᑕ ᖃᔅᓯᑐᕋᔭᕐᓂᖏᑎᒍᑦ ᐃᓚᖃᖅᖢᒋᑦ ᐊᑭᓕᖅᑕᐅᒋᐊᓕᖕᓂᒃ ᐊᒻᒪᓗ ᐊᒥᓱᖖᒍᐸᓪᓕᐊᓪᓗᑎᒃ 
ᐊᑭᓕᒃᓴᕆᔭᐅᔪᑦ. 

ᐊᐅᓚᑦᑎᔨᒋᔭᐅᔪᑦ ᐃᓱᒪᖕᒪᑕ ᑲᑎᒪᔨᐅᔪᑦ ᓇᓗᓇᐃᒻᒪᕆᒃᖢᑎᒍᑦ ᐃᓚᒋᐊᕈᑎᐅᕙᒃᑐᓂᑦ, ᑮᓇᐅᔭᓕᕆᔾᔪᑎᓄᓪᓗ 
ᐅᕝᕙᓘᓐᑦ ᐊᑮᑦᑐᕆᔭᐅᕙᒃᑐᓄᑦ ᐅᓗᕆᐊᓇᖅᓯᓯᒪᓕᕈᑕᐅᔪᓐᓇᖅᑐᓂᑦ ᓴᖅᑭᑕᐅᓯᒪᓕᖅᖢᑎᒃ ᑕᒪᒃᑯᓇᖖᒐᑦ 
ᑮᓇᐅᔭᓕᕆᔾᔪᑎᐅᕙᒃᑐᓂᒃ ᐊᓯᖏᑎᒍᑦ ᐅᖃᖅᑕᐅᓯᒪᖖᒋᑐᐊᕌᖓᑕ ᐊᒃᑐᖅᑕᐅᓯᒪᓂᖃᖖᒋᓐᓂᖏᓐᓂᒃ. 

(c) ᐅᑎᖅᑐᒃᓴᖁᑎᒋᔭᐅᔪᑦ ᐃᓕᑕᕆᔭᐅᓯᒪᓂᖏᑦ 
ᐅᑎᖅᑐᒃᓴᖁᑎᐅᔪᓄᑦ ᐃᓕᑕᖅᓯᓯᒪᔾᔪᑎᐅᕙᒃᑐᑦ ᑭᖑᕙᕆᐊᖅᑎᑦᑎᕙᒃᖢᑎᒃ ᐃᒪᓐᓇ ᐱᓕᕆᐊᖑᕙᒃᐳᑦ. 
ᑭᒡᓕᖃᖅᑎᑕᐅᓯᒪᓪᓗᑎᒃ ᐊᐃᑦᑑᓯᐊᑦ ᐃᓕᑕᕆᔭᐅᓯᒪᕙᖕᒪᑕ ᐅᑎᖅᑐᒃᓴᖁᑎᐅᓂᐊᕐᓂᖏᓐᓂᒃ ᑕᐃᔅᓱᒪᓂ ᐅᑭᐅᒥ 
ᑮᓇᐅᔭᖅᑐᕐᓂᐅᓚᐅᖅᑐᓂᑦ ᑖᒃᑯᓄᖓ. ᑭᒡᓕᖃᖅᑎᑕᐅᓯᒪᓇᑎᒡᓕ ᐊᐃᑦᑑᓯᐊᑦ ᐃᓕᑕᕆᔭᐅᓯᒪᕙᒃᑎᓪᓗᒋᑦ 
ᐅᑎᖅᑐᒃᓴᖁᑎᐅᓂᖏᓐᓂᒃ ᐱᔭᐅᓯᒪᓕᕌᖓᒥᒃ ᐅᕝᕙᓘᓐᑦ ᐅᑎᖅᑐᒃᓴᖖᒍᖅᓯᒪᓂᖏᓐᓂᒃ ᖃᔅᓯᐅᓂᖏᓐᓂᒃ 
ᐅᑎᕐᕕᐅᓂᐊᕐᓂᖏᑦ ᒻᒪᑦᑎᐊᖅᑐᑎᒍᑦ ᓇᓚᐅᑦᑖᖅᑕᐅᓯᒪᒃᐸᑕ ᐊᒻᒪᓗ ᐱᔭᐅᓯᒪᓕᕈᒫᕐᓂᖏᑦ ᓇᓗᓇᐃᖅᑕᐅᓯᒪᒃᐸᑕ. 

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ (ᑲᔪᓯᔪᖅ) 

(d) ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ 
ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ ᒪᑯᐊᖑᕙᖕᒪᑕ ᑮᓇᐅᔭᒃᑯᕝᕕᖕᒥ ᖃᔅᓯᐅᓕᖅᓯᒪᓂᖏᑦ ᑲᑎᓪᓗᒋᑦ 
ᑮᓇᐅᔾᔭᒃᓴᓕᐊᖑᓯᒪᔪᓂᑦ ᐊᑭᓕᖅᑕᐅᒋᐊᓕᖁᑎᓂᑦ ᐊᒻᒪᓗ ᐊᑯᓂᐅᖖᒋᑦᑐᒧᑦ ᐊᓯᔾᔨᖅᓴᕋᐃᑦᑑᑎᐅᓪᓗᑎᒃ 
ᕿᑐᕐᖏᐅᖅᑎᑕᐅᓯᒪᔪᓂᑦ ᑮᓇᐅᔭᖖᒍᖅᑎᑕᐅᔪᓐᓇᑦᑎᐊᖅᑑᓪᓗᑎᒃ. ᕿᓚᒻᒥᐅᔪᒃᑯᑦ ᑮᓇᐅᔭᓕᐅᕋᓱᐊᕈᑏᑦ 
ᑎᑎᕋᖅᑕᐅᕙᒃᐳᑦ ᐊᑭᑭᓐᓂᖅᒃᑯᑦ ᐅᕝᕙᓘᓐᑦ ᓂᐅᕐᕈᑎᖃᕐᓂᕐᒧᑦ ᐊᑭᒋᓇᔭᖅᑕᖏᓐᓄᑦ ᒪᓕᒃᑎᑕᐅᓯᒪᓪᓗᑎᒃ.  

(e) ᐱᖁᑎᕐᔪᐊᑦ ᐊᖖᑐᔫᑎᑦ 
ᐱᖁᑎᕐᔪᐊᓂᑦ ᐊᒻᒪᓗ ᐊᑭᑐᔫᑎᓂᒃ ᑮᓇᐅᔾᔭᒃᓴᓇᓱᐊᕈᑎᓂᒃ ᐊᑭᓕᖅᑕᐅᖃᑦᑕᖅᐳᑦ ᐅᓂᒃᑳᓕᐊᖅ ᐊᐅᓚᑕᐅᔪᓂ ᐊᕐᕌᒍᓂ 
ᐱᔭᐅᔪᓂ. 

(f) ᐃᑕᐅᓯᒪᔪᑦ ᐱᓕᕆᔾᔪᑎᒃᓴᑦ ᐊᒻᒪᓗ ᐱᔨᑦᑎᕋᐅᑎᐅᕙᒃᑐᑦ 
ᐊᑭᓕᖅᑐᒐᐅᓇᑎᒃ ᐱᓕᕆᔨᐅᕙᒃᑐᑦ ᐃᑲᔪᕐᓂᖃᕐᓗᐊᖅᐸᖕᒪᑕ ᖃᔅᓯᓄᑦ ᐃᑲᕐᕋᓄᑦ ᐱᓕᕆᔨᐅᕙᖕᓂᕐᒥᒃᑎᒍᑦ ᑲᑎᒪᔨᐅᔪᑦ 
ᐱᔨᑦᑎᕋᐅᑎᒥᖕᓂᒃ ᓴᖅᑮᓯᒪᓗᑎᒃ ᐱᓕᕆᐊᕆᕙᑦᑕᖏᓐᓂᒃ. ᐱᔾᔪᑎᒋᓪᓗᒍᓗ ᖃᐅᔨᒋᐊᕋᓱᖕᓂᖅ ᖃᔅᓯᑐᕋᔭᕐᓂᖏᓐᓄᑦ 
ᐊᔪᕐᓇᖅᑑᕙᖕᒪᑕ, ᐱᓕᕆᔾᔪᑎᒃᓴᐃᑦ ᐱᔨᑦᑎᕋᕐᓂᐅᕙᒃᑐᓪᓗ ᐃᓕᑕᕆᔭᐅᓯᒪᓂᖃᖖᒋᓚᑦ ᑮᓇᐅᔭᓕᕆᓂᕐᒥ 
ᑎᑎᖅᑲᖁᑎᐅᔪᓄᑦ. 

3. ᐱᖁᑎᕐᔪᐊᑦ ᐊᖖᑐᔫᑎᑦ 

ᐃᓚᓕᐅᑎᓯᒪᔪᑦ ᑎᑎᕋᕐᕕᖕᒥ ᐱᖁᑎᓄᑦ $15,291−ᓂᒃ  (2022 - $4,823) ᖃᕆᑕᐅᔭᓂᒃ ᐱᔭᐅᓯᒪᔪᓂᒃ ᐊᕐᕌᒍᒥ.  

4. ᑮᓇᐅᔭᑎᑦ ᑐᖖ ᒐᕝᕐᓂᖏᑦ 

ᑲᑎᒪᔨᐅᔪᑦ ᐊᒥᓲᓂᖅᓴᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓂᑦ ᑮᓇᐅᔭᖁᑎᒃᓴᕆᓂᐊᖅᑕᒥᖕᓂᒃ ᐱᑎᑕᐅᕙᖕᒪᑕ.  ᒐᕙᒪᐅᔪᓂᑦ 
ᐃᑲᔪᖅᑕᐅᓯᒪᕙᖕᓂᖏᑦ ᑲᔪᓯᑎᑕᐅᓯᒪᖖᒋᓐᓇᔭᖅᐸᑦ, ᑲᑎᒪᔨᐅᔪᑦ ᐊᐅᓚᑦᑎᓂᕆᔭᒥᖕᓂᒃ ᑲᔪᓯᑎᑦᑎᓯᒪᒋᐊᒃᓴᖅ 
ᐊᔪᖖᒋᓐᓇᔭᖅᑰᖖᒋᓚᑦ. 

5. ᐱᓕᕆᐊᖑᓪᓚᕆᒪᔪᑦ 

ᑲᑎᒪᔨᐅᔪᑦ ᐊᓪᓚᕝᕕᖕᒥᓐᓂᒃ ᐊᑐᖅᑐᐊᕈᑎᒥᓄᑦ ᐊᑭᓖᖃᑦᑕᕆᐊᖃᖅᑎᑕᐅᕗᑦ $2,540-ᓂᒃ ᑕᖅᑭᑕᒫᑦ ᑎᑭᓪᓗᒍ ᒫᑦᓯ 31, 
2028-ᒧᑦ. 

ᑲᑎᒪᑦ ᐱᕕᖃᖅᐳᑦ ᓄᑖᕆᐊᖅᑎᑦᑎᓂᕐᒥᒃ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᖕᓂᕐᒧᑦ ᐱᖓᓱᓄᑦ ᑭᖑᓕᕇᓄᑦ ᐅᑭᐅᓄᑦ 
ᑕᓪᓕᒪᓄᑦ ᑕᒪᕐᒥᒃ ᐃᓱᓕᕝᕕᖃᕐᓗᑎᒃ ᓯᕗᓪᓕᕐᒥ ᐊᑐᖅᑕᐅᔪᓐᓇᕐᓗᓂ ᐊᐃᕆᓕ 1, 2023-ᒥ. ᐊᕐᕌᒍᒥ ᐊᑐᖅᑐᐊᕐᓂᖅ 
ᐋᖃᑎᒌᒍᑕᐅᔭᕆᐊᓕᒃ ᐊᑐᓂ ᓄᑖᕆᐊᕈᑎᔪᓄᑦ ᐃᓱᓕᑦᑕᕌᖓᑕ.  
ᐊᑐᖅᑐᐊᖅᑕᐅᔪᖅᓄᑖᕆᐊᖅᑕᐅᔪᑖᖃᑯᒍᒧᑦ ᒫᓇᓕᓴᒧᑦ ᐊᑐᖅᑐᐊᖅᑕᐅᓂᐊᖅᑐᓄᑦ ᐊᑭᐅᔪᖅ ᐊᔾᔨᐸᓗᐊᓄᑦ 
ᐃᓂᐅᔪᒧᑦ ᓄᑖᕆᐊᖅᑕᐅᓚᐅᖅᑎᓪᓗᒍ. 

